REPUBLIKA E SHQIPERISE
KOMISIONI QENDROR I ZGJEDHJEVE

KOMISIONI TANKIMIMEVE DHE
SANKSIONEVE

Data: 27 Maj 2021 Nr: 91

VENDIMI

“PER SHQYRTIMIN E KERKESAVE ANKIMORE NR. 39 TE PARTISE DEMOKRATIKE TE
SHQIPERISE, DHE NR. 51 TE KANDIDATIT TE MBESHTETUR NGA ZGJEDHESIT,
BOIKEN ABAZI”

Komisioni i Ankimimeve dhe Sanksioneve né mbledhjen e datés 27.05.2021, me pjesémarrjen e:

Ledio BRAHO - Kryesues
Elvis CEFA - Anétar
Elvin LAKO - Anétar
llijan RUSMALI - Anétar
Koli BELE - Anétar

Né prani té administratés sé Komisionit Qendror té Zgjedhjeve, pérfagésuar nga Sekretari i
Pérgjithshém,

Shqyrtoi ¢éshtjen me:

Ankues 1 : Partia Demokratike e Shqipérisg;

Ankues 2 : Kandidati i mbéshtetur nga zgjedhésit, z. Boiken Abazi.

Palé e interesuar 1 : Partia Socialiste e Shqipérisé;

Palé e interesuar 2 : Partia Lévizja Socialiste pér Integrim

OBJEKTI: 1- Kundérshtimi i Vendimit Nr. 343, daté 04.05.2021 “Pé&r miratimin e
Tabelés Pérmbledhése pér Rezultatin né zonén zgjedhore Qarku Tirané, pér
subjektet zgjedhore dhe pér kandidatét pér deputet, né zgjedhjet pér Kuvendin
e Shqipérisé té datés 25 prill 20217;

2- Pavlefshméria e zgjedhjeve t€ zhvilluara né datén 25.04.2021 né zonén
zgjedhore Qarku Tirang;

3- Pérséritjen e Zgjedhjeve né qarkun e Tiranés n€ periudhén mé té afért zgjedhore;

BAZE LIGJORE: Bazuar né nenet 21, pika 1, shkronja “b”, 124, 132, 133, 136, 138, 144, 160,
té ligjit nr. 10019, daté 29.12.2008, “Kodi Zgjedhor i Republikés sé
Shqipérisé”, té ndryshuar; si dhe vendimi nr. 3, daté 06.11.2020 té Komisionit
Rregullator, “Pér miratimin e rregullores “Pér ményrén e funksionimit dhe

zhvillimit té seancave té Komisionit t&¢ Ankimimeve dhe Sanksioneve”

Rrethanat e ¢éshtjes:

1. Né datén 25.04.2021, né 12 Zonat Zgjedhore né Republikén e Shqipérisé u zhvilluan zgjedhjet
pér Kuvendin e Shqipérisé. Pas pérfundimit té procesit té numérimit té votave KZAZ-té pérkatése
plotésuan e miratuan tabelat pérmbledhése té rezultateve pér subjektet zgjedhore dhe pér

kandidatét pér deputeté té zonave pérkatése.

Zona Zgjedhore Qarku Tirané ka 18 (tetémbédhjeté) zona té administrimit zgjedhor, pérkatésisht
ZAZ nr.26, ZAZ nr. 27, ZAZ nr. 28, ZAZ nr. 29, ZAZ nr.30, ZAZ nr. 31, ZAZ nr. 32, ZAZ nr.
33, ZAZ nr. 34, ZAZ nr. 35, ZAZ nr.36, ZAZ nr. 37, ZAZ nr. 38, ZAZ nr. 39, ZAZ nr. 40, ZAZ
nr. 41 ZAZ nr. 42 dhe ZAZ nr. 43.

Né daté 04.05.2021, me vendimin nr. 343, Komisioneri Shtetéror i Zgjedhjeve (KSHZ) vendosi
miratimin e Tabelés Pérmbledhése té Rezultatit pér subjektet zgjedhore, pér zonén zgjedhore

Qarku Tirané né zgjedhjet pér Kuvendin té datés 25 Prill 2021.

2. Kundér vendimit nr. 343/2021 té KSHZ-sé ka paragitur ankim koalicioni Partia Demokratike-

Lévizja pér Ndryshim (PD-AN). Ky subjekt ankues pretendon:

- Gjaté periudhés mars-prill 2021, PD ka depozituar 50 né penale né Prokuroriné e Posagme
SPAK dhe 130 ée né prokurorité e rretheve, té cilat kané té b&jné me vepra penale té tilla si
“Shpérdorim detyre”, “Korrupsion aktiv né zgjedhje”, “Pérdorim i funksionit publik pér
veprimtari politike ose zgjedhore” etj;

- Sipas té dhénave té publikuara né media nga organizata té shoqgérisé civile, bashkité Durrés,
Tirané, Kavajé, Lezhé&, Rrogozhing, Voré, Krujé, La¢g dhe Mirdité shpérndané 40 milioné
euro pér familjet e prekura nga térmeti i Néntorit 2019. Jané pérdorur né ményré té
paligjshme burimet shtetérore pér devijimin e vullnetit té zgjedhésve;

- Népunésit civilé ishin nén presion té vazhdueshém pér té mbéshtetur kandidatét socialisté,

né té kundért mund té shkarkoheshin nga detyra;

- Noa viti 2017 e né vijim, Qeveria ka nxjerré 28 vendime duke shtuar numrin e punésimeve
né strukturat e geverisjes gendrore me 16645 pozicione té reja, pér pérfitim politik, duke
devijuar vullnetin;

- Deputeté té ndryshém té Partisé Socialiste shpérndané leje legalizimi né kundérshtim me
pércaktimin e Kodit Zgjedhor dhe Vendimit Nr. 9/2020 té Komisionit Rregullator té KQZ-
Sé.

- Sipas Ministrisé sé Financave, pér periudhén janar-prill 2021 jané paguar 20 milioné euro
mé shumé pér paga krahasuar me né njéjtén periudhé té vitit 2020;

- Né 11.02.2021, u publikua né Fletoren Zyrtare njé vendim i Komisionit t& Ndihmés
Shtetérore me nr. 101, daté 15.12.2020 “Autorizim i ndihmés shtetérore pér fugizimin e té
rinjve dhe té rejave”, népérmjet té cilit autorizohej Bashkia Tirané té mbéshteste me grante
té rinjté e prekur nga pasojat e shkaktuara nga térmetet e néntorit 2019, si dhe pandemia
COVID-19. Ndihma do té jepej né formén e grantit né vlerén 16 milioné leké ose 131 mijé
euro, ku ¢do pérfituese do té mbéshtetet me grant té drejtpérdrejté rreth 80.000 leké ose 6.6
mijé euro;

- Me Vendimin Nr. 1185, daté 24.12.2020 té Keéshillit t¢ Ministrave “Mbi pércaktimin e
metodologjisé dhe procedurave pér monitorimin e trafikut né fushén e hidrokarbureve”,
geveria shpalli njé koncesion me vleré 100 milioné Euro dhe kohézgjatje 10 vite;

- Me @éllim ndikimi né shtresat vulnerabél, bazuar né té dhénat zyrtare té Ministrisé sé
Financave, geveria ka paguar pér ndihmén ekonomike pér familjet né nevojé 313,763,706
leké mé shumé pér periudhén janar-prill 2021, krahasuar me té njéjtén periudhé té vitit 2020;

- Né datén 11 prill, media publikoi njé bazé té dhénash té 910.000 zgjedhésve qé pérdorte
Partia Socialiste né Tirané, duke béré publike té dhéna personale si numri i ID, vendi i
banimit, numri i telefonit dhe bindja politike e shprehur né zgjedhjet e kaluara dhe
projeksionet pér zgjedhjet e 2021; kéto té dhéna jané marré nga té dhéna shtetérore gé
gytetarét i kané véné né dispozicion né portalin e-albania pér té marré shérbime gjaté
pandemisé, apo né institucione té tjera shtetérore pér té marré shérbime nga administrata;

- Né 17 prill 2021, Kryeministri Edi Rama gjaté njé takimi elektoral né gytetin e Durrésit,
falenderoi patronazhistét pér punén e béré. Fakti qé veté Kryeministri e pranoi kété fenomen
dhe e normalizoi até pérmes falenderimeve, tregon se databaza té njéjta me ato té publikuara
kané ekzistuar né té gjithé Republikén e Shqipérisé. Skandali me té dhénat personale u
evidentua edhe né Raportin paraprak t¢ OSBE/ODIHR,;

- Komiteti Teknik i Ekspertéve prané Ministrisé sé Shéndetésisé, vetém 1 javé para

zgjedhjeve, nxori njé vendim gé detyronte emigrantét gé vinin nga Gregia apo Magedonia e

Veriut té karantinoheshin detyrimisht pér njé periudhé 2-javore. Ky vendim pengonte
efektivisht mbi 500 mijé emigranté shqiptaré gé jetojné né Greqi pér té ushtruar té drejtén e
votés, né ményré diskriminuese;

Ndryshimet e njéanshme té Kodit Zgjedhor nga Partia Socialiste, duke shkelur marréveshjen
konsensuale me KQZ-né, u evidentuan si problematiké edhe nga Misioni i OSBE/ODIHR.
Né opinionin e tyre té pérbashkét, Komisioni i Venecias té Késhillit té Evropés dhe ODIHR-
i shprehén keqgardhje qé procedurat e miratimit t€ ndryshimeve né Kushtetuté dhe né Kodin
Zgjedhor kishin gené jashtézakonisht té nxituara dhe gé nuk ishin parapriré nga njé proces i
duhur konsultimi.

Numri i votave té pavlefshme ishte 83.026, ose 5 % e numrit total té votuesve dhe ky fakt
éshté ndikuar nga pérmbajtja e fletés sé votimit me numra dhe jo me emrat e kandidatéve,
duke krijuar konfuzion ditén e zgjedhjeve;

Ligji diskriminon kandidatét gjaté procesit zgjedhor, duke u lejuar vetém kryetaréve té
partive, por asnjé kandidati tjetér, qé té kandidojné deri né katér zona zgjedhore, ndérkohé
gé kandidatét e tjeré mund té kandidojné vetém né njé zoné, gjé gé pérbén shkelje té sé drejtés

sé kandidimit né kushte té barabarta;

Pérfundimisht, PD kérkon pranimin e ankimit pér kundérshtimin e Vendimit nr. 343, daté

04.05.2021 “Pér Miratimin e Tabelés pérmbledhése pér rezultatin e votimit né zonén zgjedhore

garku Tirané pér subjektet zgjedhore dhe kandidatét pér deputeté né zgjedhjet pér Kuvendin e
Shqipérisé té datés 25 prill 2021”.

3. Kundér té njéjtit vendim ka paragitur ankim edhe kandidati i mbéshtetur nga zgjedhésit z. Boiken

Abazi duke pretenduar se:

Nr. 91, Ora 12:00

Kryetaret e shtaté KZAZ-vé kané penguar hyrjen brenda Vendeve té Numérimit té Votave
pérkatése gjaté kohés sé pranimit té kutive né VNV, duke mos lejuar vézhguesit té
monitorojné procesin e pranim-dorézimit té kutive té votimit né kundérshtim me Kodin
Zgjedhor.

Prania né masé brenda VNV-e, e personave té paautorizuar (té pa akredituar), pérkatésisht
familjaré dhe mbéshtetés té shtabit té kandidatéve té subjekteve té tjera zgjedhore ka
shkaktuar tensione, duke ndérhyré me fjalé deri né pérdorimin e dhunés fizike.

Ka pasur shkelje gé lidhen me vota té pavlefshme.

Vézhguesit e kandidatit té pavarur z. Boiken Abazi kané konstatuar raste kur jané shpallur té

pavlefshme shumé fleté votimi pa asnjé arsyetim dhe kontestimet e atypératyshme nga

vézhguesit e kandidatit té pavarur z. Boiken Abazi nuk jané marré parasysh nga grupi i
numérimit dhe kryetari i KZAZ-sé, pérkatése.

- Jané konstatuar raste té shumta té pérdorimit té stilolapsit nga ana e grupeve té numérimit
mbi tavolinén e numérimit dhe mbi fletét e votimit té cilat ndikojné te rritja e numrit té
pavlefshme.

- Eshté konstatuar mbulimi me gisht gjaté procesit té numérimit, i katrorit nén numrin 13 gé i
pérkiste kandidatit té pavarur z. Boiken Abazi.

- Né ekranin e tavolinave té numérimit nuk éshté vendosur pamja e ploté e fletés sé votimit.

- Refuzimi i dhénies sé kopjes sé procesverbaleve té nénshkruara té rezultateve té& numérimit
té QV-ve té vézhguesit té kandidatit té pavarur z. Boiken Abazi dhe mos vendosja e kétyre
procesverbaleve né hapésirén e pércaktuar nga KZAZ-ja pérkatése kané cénuar dispozitén e
pércaktuar né Kodin Zgjedhor.

- Eshté konstatuar mungesa e subjektit zgjedhor kandidatit té pavarur z. Boiken Abazi, né
tabelén pérmbledhése té rezultateve té njé KZAZ-je.

- NEé fillim té procesit té numérimit masivisht KZAZ-té e garkut nuk jané treguar né kamera
ana e fletéve té votimit me vulén. Nuk jané théné me zg, si dhe nuk jané paragitur né kamera
té Grupeve t& numérimit né tavolinat e numérimit, apo ndonjé formé tjetér té shqueshme:
numri i votuesve té QV-sé, té fletéve té votimit né kuti/QV, apo edhe numri i fletéve té
papérdorura, kodet e sigurisé sé kutisé.

- Noga fotografité e béra prej vézhguesve té akredituar té kandidatit Boiken Abazi dhe nga
pamjet filmike, jané paraqitur 164 fotografi té fletéve té votimit ku éshté vendosur njé “X” i
dyté shtesé, ose i treté, né ato fleté votimit ku &shté vendosur njé “X” pér kandidatin e pavarur
Boiken Abazi.

- Ekzistenca e njé indicieje né shkollén “Arben Broci” né Tirané, mund té jené hapur kutité e
votimit dhe manipuluar fletét e votimit para se ato té dérgoheshin né Vendin e Numérimit té
Votave.

- Shumé qgytetaré té garkut Tirané u éshté mohuar e drejta pér té votuar pér shkak se ishin
infektuar me CIVID-19, dhe organet e shtetit dhe KQZ-ja nuk u ndérmorén masa pér t’ia
mundésuar votimin né spitale apo né vendet ku ishin karantinuar.

- Qeveria ndérmori masén e pér karantiné dy javore pér qytetarét gé ktheheshin nga Gregia

dhe Magedonia e Veriut, duke ndikuar negativisht drejtpérdrejté tek e drejta e votés sé kétyre

qytetaréve.

- Presioni ndaj gytetaréve pérmes vjedhjes sé té dhénave personale né njé data bazé gé
pérmbante aférsisht 900 000 qytetaré shqiptaré ka cenuar parimet e pérgjithshme té
zgjedhjeve si dhe pérbén njé vepér penale gé ndikon né procesin zgjedhor.

- Qytetaréve té Shqipérisé gé jetojné jashté shtetit iu mohua e drejta e votés edhe pse kjo éshté
njé e drejté kushtetuese dhe ligjore e pércaktuar edhe né ndryshimet e fundit t¢ Kodit
Zgjedhor. - Subjekti ankues kandidati i mbéshtetur nga zgjedhésit, pérfundimisht kérkon:

i. Kundérshtimin e vendimit té Komisionerit Shtetéror té Zgjedhjeve nr.343, daté 04.05.2021,

pér miratimin e tabelés pérmbledhése pér rezultatin né zonén zgjedhore Qarku Tirané.

4. KAS-i mori né shqyrtim dhe administroi:
- Kérkesén ankimore té depozituar nga subjekti zgjedhor PD-AN dhe provat bashkélidhur me té;

- Keérkesén ankimore té depozituar nga subjekti zgjedhor kandidati i mbéshtetur nga zgjedhésit,

z. Boiken Abazi dhe provat bashkélidhur me té;
- Raportin e krygézimit té té dhénave nga pajisjet PEI pér garkun e Tiranés;

- Déshmia e Nénkomisionerit Shtetéror té Zgjedhjeve, zj. Lealba Pelinku, e dhéné para KAS né
seancén e datés 19.05.2021;

Né pérfundim té shgyrtimit administrativ dhe té vlerésimit té provave dhe pretendimeve té

paléve,

KAS-i konstatoi:

Analiza ligjore:

1. Kodi Zgjedhor dhe aktet nénligjore té dala né zbatim té tij formojné kuadrin e rregullave qé
menaxhojné zgjedhjet. Ato pércaktojné si té drejtat e paléve pjesémarrése né proces, ashtu edhe
mjetet ligjore pér mbrojtjen e tyre nga shkelja. Format e shkeljes sé té drejtave ligjore té paléve
jané té pafundme. Njé pjesé prej tyre njihen dhe adresohen nga praktika zgjedhore. Pjesa tjetér
identifikohen rishtazi. Mjetet ligjore nga ana tjetér jané vetém ato gé pércakton kuadri ligjor. Pér
kété arsye, identifikimi i mjetit ligjor té pérshtatshém qé i pérgjigjet njé shkeljeje té caktuar ka

réndési vendimtare pér mbrojtjen me sukses té té drejtave té cénuara.

2. Pavlefshméria e zgjedhjeve éshté mjet ligjor né duart e subjekteve ankuese, i cili mundéson
anullimin e votimit/rezultatit dhe pérséritjen e zgjedhjeve né njé apo mé shumé gendra votimi.

Neni 160 i Kodit Zgjedhor pércakton si shkage pér shpalljen e pavlefshmérisé sé zgjedhjeve:

a) shkelje té ligjit, té cilat kané cenuar réndé procesin zgjedhor ose térési shkeljesh té ligjit, té
cilat mund té kené cenuar procesin zgjedhor né njé masé té tillé, gé mund té keté ndikuar né
ndarjen e mandateve né zonén zgjedhore;

b) fatkeqési natyrore né pérmasa té tilla, gé kané penguar pjesémarrjen e zgjedhésve né votim;
ose

c) mosfillim i votimit apo pezullim i tij pér mé shumé se pesé oré.

3. Shkaget sipas shkronjave “b” dhe “c” té pikés pararendése kané lidhje vetém me procesin e
votimit, kurse shkaget sipas shkronjés “a” kané lidhje me procesin né pérgjithési (pérfshiré
votimin dhe rezultatin e zgjedhjeve). Mosfillimi i votimit ose pezullimi i tij nuk ka nevojé té keté
ardhur si rezultat i shkeljeve ligjore, gé té shkaktojé pavlefshmériné e zgjedhjeve né njé gendér
votimi. Mjafton ekzistenca e faktit juridik t& mosfillimit apo pezullimit pér mé shumé se 5 (pesé)
oré. Po késhtu, pavlefshméria sipas shkronjés “b” nuk kérkon shkak tjetér pérvec ngjarjes sé
fatkeqésisé natyrore dhe pengimit té zgjedhésve pér té marré pjesé né votim. Fatkegésité natyrore
pérfshijné té gjitha format e motit té ashpér dhe me tipare kércénuese pér shéndetin dhe siguriné
e njerézve, pronén, infrastrukturén bazé dhe siguriné kombétare, si stuhité, pérmbytjet, zjarret,
orteqget e borés dhe té dheut, térmetet etj. Pandemia e Covid-19 éshté emergjencé shéndetésore

dhe nuk mund té pérfshihet dhe as té barazohet me fatkeqésité natyrore.

4. Neni 160 i Kodit Zgjedhor pércakton si tipar kryesor pér shkeljet e ligjit, me géllim gé ato té
trajtohen si shkak pér pavlefshmériné e zgjedhjeve, peshén e tyre démprurése mbi zgjedhjet.
Né kéto raste démi mund té vijé edhe nga njé shkelje e vetme, por tronditése pér zgjedhésit ose
rregullshmériné e procesit (p.sh. cénimi i integritetit t€ kutive té votimit - nenet 115 dhe 138 té
KZ). Pérgjaté zgjedhjeve mund té ndodhin parregullsi apo shkelje té shumta, té lehta ose té rénda,
té cilat mund té kené lidhje me aspekte té vecanta té procesit, por jo té gjitha mund té cilésohen
“shkelje gé cénojné réndé procesin zgjedhor”. Shkelje gé cénojné réndé procesin zgjedhor
jané vetém shkeljet gé ose i pengojné/largojné zgjedhésit né masé nga votimi, ose qé i
detyrojné ata té votojné né masé kundér vullnetit té tyre, ose qé tjetérsojné né masé votén
e hedhur. Votimi familjar p.sh. qé éshté konstatuar shpesh nga misionet vézhguese té
OSBE/ODIHR-it si shkelje e procesit zgjedhor nuk éshté konsideruar nga ata kurré si shkelje qé
shkakton pavlefshmériné e zgjedhjeve, sepse ata nuk e kané vézhguar asnjéheré kété shkelje né
masén e vet kritike. Po késhtu, shitblerja e votés gé gjithashtu éshté kritikuar né njé numér

zgjedhjesh dhe qé kété heré u cilésua si “problem i pérhapur”, nuk u vézhgua prej tyre né masé

kritike.

5. Masa kritike ndryshon nga njé vend né tjetrin, nga njé demokraci né tjetrén, sepse masa kritike
varet térésisht nga shkalla e zhvillimit demokratik. Né ¢cdo demokraci géllimi éshté zhvillimi i
zgjedhjeve dhe legjitimimi i pushtetit nga populli. Masa kritike éshté instrumenti gé mbron

zgjedhjet dhe demokraciné nga deligjitimimi.

6. Kodi Zgjedhor ka pérpunuar mjete ligjore t& ndryshme pér shkelje té ndryshme. Pér njé pjesé
prej tyre mjeti ligjor &shté gjoba administrative (shkeljet e kryera nga media, subjektet zgjedhore,
pérfagésuesit e institucioneve), pér njé pjesé jané masat disiplinore (shkarkimi etj.), pér njé pjesé
éshté ndjekja penale (shitblerja e votés, shpérdorimi i detyrés, korrupsioni aktiv dhe pasiv né
zgjedhje etj.), por pér asnjérén prej tyre Kodi nuk ka pércaktuar si mjet ligjor pavlefshmériné e
zgjedhjeve. Kjo éshté arsyeja pse ekzistenca e njé apo mé shumé shkeljeve, qofshin kéto edhe té
rénda, nuk éshté shkak i vetémjaftueshém pér té kérkuar pavlefshméri. Kjo éshté arsyeja pse
kérkesat pér pavlefshméri duhet té shogérohen patjetér me argumentimin juridik gé vérteton se
shkelja e pretenduar éshté “shkelje gé cenon réndé procesin zgjedhor”, sikurse duhet té
shogérohen edhe me provén se sa dhe si e ka cenuar ajo procesin zgjedhor. Nevoja pér
provueshméri imponon edhe nevojén pér té provuar lidhjen shkakésore midis shkeljes dhe
pasojés sé réndé, pengimit/largimit té zgjedhésve né masé nga votimi, detyrimit té tyre gé té

votojné né masé kundér vullnetit, ose tjetérsimit né masé té votés sé hedhur.

7. Kodi Zgjedhor lejon si shkak pér pavlefshmériné edhe njé térési shkeljesh té ligjit, té cilat mund
té kené cenuar procesin zgjedhor né njé masé té tillé, qg¢ mund té keté ndikuar né ndarjen e
mandateve né zonén zgjedhore. Né dallim nga shkaku themelor, ky rast kérkon mé shumé se sa
njé shkelje, me njé shkallé mé té ulét cenimi. Né kété rast nuk duhet gé té keté pasur
pengim/largim té zgjedhésve né masé nga votimi, detyrim té tyre gé té votojné né masé kundér
vullnetit, apo tjetérsim né masé té votés sé hedhur, por mjafton gé ky fenomen (pengimi/largimi
i zgjedhésve nga votimi, detyrimi pér té votuar kundér vullnetit, apo tjetérsimi i votés) té keté
ndodhur né até shkallé, sa té mund té keté ndikuar né ndarjen e mandateve. Edhe né kété rast,
kérkesat pér pavlefshméri duhet té shogérohen patjetér me argumentimin juridik pse shkelja e
pretenduar éshté “shkelje gé mund té keté ndikuar né ndarjen e mandateve”, si dhe me provén
pér pérmasén e ndikimit dhe lidhjen shkakésore. Kriteri ligjor pér matjen e ndikimit pércaktohet
nga neni 161 i Kodit dhe éshté gjithmoné numerik. Sipas pikés 2 té kétij neni “ndikim né ndarjen
e mandateve pér zgjedhjet né Kuvend (do té kemi) kur numri i zgjedhése, gé kané votuar apo
mund té kishin votuar né gendrén apo gendrat e votimit té shpallura té pavlefshme, éshté i
barabarté ose mé i madh se numri i zgjedhésve té nevojshém pér caktimin e njé mandati né zonén

zgjedhore pérkatése, mbi bazén e pérllogaritjes... ” sipas formulés d’Hond té nenit 162.

Kodi Zgjedhor ka pérpunuar njé numér filtrash e garancish té cilat mbrojné aspekte té caktuara
té procesit nga cenimi, prishja apo manipulimi. Filtrat dhe garancité si rregull jané ndérvepruese
dhe komplementare. Pér mbrojtjen nga votimi i shuméfishté p.sh. ndérveprojné lista e
zgjedhésve, me emrin e zgjedhésit vetém né njé listé gendre votimi, procedura e rrepté e
kontrollit té identitetit té votuesit, pérdorimi i bojés matrikulluese, 1énia e gjurmeés sé gishtit né
pajisjen PEI, kontrolli a posteriori i té dhénave té grumbulluara nga pajisjet PEI pér té gjithé
vendin dhe, sé fundi, mbikéqgyrja reciproke e anétaréve té komisioneve dhe monitorimi i kétyre
té fundit nga vézhguesit e subjekteve. Dy apo shuméfishimi i filtrave dhe garancive i shérben
géllimit gé integriteti i procesit té mbrohet edhe né rastet kur ndonjéri prej tyre nuk funksionon,
déshton apo administrohet keq. Kjo éshté arsyeja pse procesi nuk atakohet dot menjéheré pér
pavlefshméri, nése gjaté kontrollit apo verifikimit t¢ dokumentacionit konstatohen pasaktési,
parregullsi, gabime materiale, gabime njerézore apo shkelje proceduriale. Procesi mund té
atakohet pér pavlefshméri kur provohet se integriteti ka réné (rasti i kutive té parregullta), ose ka
réné né masén qé ka prishur rezultatin (nenin 136, pika 1, shkronja “a”).

Argumentet pér shpalljen e pavlefshme té zgjedhjeve duhet té jené konkrete, té faktueshme, té
provueshme dhe té matshme. Kéto kérkesa qé burojné nga dispozita e pikés 1 té nenit 160 té
Kodit Zgjedhor jané konfirmuar edhe nga jurisprudenca kushtetuese dhe zgjedhore shqiptare, e
cila éshté e njohur dhe e referuar si bazé arsyetimi juridik edhe nga ankuesi né kérkesén e tij
ankimore. Vendimi nr.75, daté 19.04.2002 i Gjykatés Kushtetuese, i cili mund té shérbejé si bazé
pér té identifikuar metodologjiné pér saktésimin dhe konkretizimin e termit “shkelje gé cenojné
réndé procesin zgjedhor”, kérkon gé arsyetimi juridik i KAS-it té kalojé népérmjet “pércaktimit
té kritereve, koncepteve bazé si dhe parimeve mbi té cilat duhet té mbéshtetet organi kompetent
pér té konkluduar lidhur me aplikimin e shkakut té pérshtatshém kushtetues”. Shkeljet qé
cenojné réndé procesin zgjedhor duhet té jené shkelje té tilla qé e béjné té pavleré rezultatin e
tyre, sikurse “aktet e sjelljet gé diskreditojné réndé pozitén dhe figurén...(duhet té jené té tilla

gé) e béjné té pamundur kryerjen e métejshme té funksioneve kushtetuese” pér zyrtarin e larté.

Kolegji Zgjedhor, i cili &shté marré posagérisht me interpretimin e pikés 1 té nenit 160 té Kodit
Zgjedhor, sipas tekstit gé éshté sot né fugi, né vendimin e tij nr.45, daté 18.11.2013, ka
konfirmuar karakterin pérjashtimor té rasteve té pavlefshmérisé dhe pérséritjes sé zgjedhjeve.
Sipas Kolegjit Zgjedhor “pérséritia e zgjedhjeve nuk mund té kryhet pér cdo shkelje té
evidentuar, qofté kjo edhe lidhur me parimet e zgjedhjeve, pérvecse kur provohet se shkeljet
jané té tilla gé kané ndikuar né rezultatin final . Kolegji Zgjedhor ¢mon se nuk mjafton gé té
provosh se jané kryer shkelje qé kané cenuar procesin zgjedhor pér té kérkuar pavlefshmériné e

zgjedhjeve, por duhet té provosh se “kéto shkelje té jené né njé mase té tillé sa té mund té kené

ndikuar né ndarjen e mandatit”. Gjithashtu, Kolegji ka saktésuar se pretendimi se shkelja
“pérbén fenomen masiv, ndaj edhe mund té keté ndikuar né rezultatin e zgjedhjeve” duhet té
provohet né gjykim, pérndryshe ngelet né kuadrin e njé hipoteze dhe nuk mund té merret pér

bazé nga gjykata.

Kolegji Zgjedhor né vendimin e tij té vitit 2013 i ka kujtuar ankuesit té atéhershém barrén e
provés, e cila éshté detyrim thelbésor i palés né procedurén toné administrative dhe civile. Pika
1 e nenit 82 té KPrA saktéson: “né procedurat administrative, té filluara me kérkesé té palés qé
inicion procedurén, barra e provés pér faktet e pretenduara bie mbi kété palé, pavarésisht nga
detyrimi i organit publik pér té véné né dispozicion té paléve provat e zotéruara prej #ij. ” Kété
detyrim e vendos edhe Kodi Zgjedhor népérmjet shkronjés “b” té pikés 1 té nenit 136 kur u
kérkon paléve “zé tregojné faktet dhe provat, mbi té cilat mbéshtesin pretendimet e #yre”. Kodi
Zgjedhor kérkon né ményré té shprehur gé pretendimet té jené té mbéshtetura né prova, sepse
Kodi kérkon gé t’i presé rrugén e suksesit kérkimeve té pathemelta ose me ves. Nga ana tjetér,
kjo do té thoté se né raportin midis provés dhe pretendimit, prova vjen e para. Provat ekzistojné

pérpara pretendimit, nuk krijohen pér shkak té tij.

Palét gézojné té drejta té plota proceduriale pér té aksesuar provat jo vetém sipas Kodit Zgjedhor,
por edhe té ligjit pér té drejtén e informimit apo té ligjit pér avokatiné. Kjo éshté arsyeja qé Kodi
vénien né lévizje té KQZ-sé pér “marrjen e provave pér té vértetuar fakter” (shkronja “c” e
pikés 1 té nenit 136) e kushtézon me pamundésiné e palés (pér shkage bindése) pér t’i siguruar

veté dhe paraprakisht ato.

Jo cdo kérkim i paléve né procedurén ankimore né KAS mund té mbéshtetet né té drejtat (e
palés) dhe privilegjet (e anétaréve té vecanté) qé akordon neni 136 i Kodit Zgjedhor. Q& kérkimi
té merret né konsideraté apo té respektohet duhet gé ai te plotésojé kushtet ligjore té té genit
“prové”. Neni 136 pércakton se “/lojet e provave pércaktohen né Kodin e Procedurés Civile”
(shkronja “b” e pikés 1). Kodi i Procedurés civile pércakton se provat jané théniet e déshmitaréve
(Kreu VII), shkresat (Kreu VIII), pohimet e paléve (Kreu 1X), kégyrja e personave, sendeve,
kéqgyrja né vend dhe eksperimentimi (Kreu X). Shkresat, té cilat meritojné vémendje nga
kéndvéshtrimi i ¢éshtjes objekt shqyrtimi paragiten si shkresa (nenet 246-252), akte zyrtare
(nenet 253-257), shkresa té thjeshta dhe shkresa private (nenet 258-263).

Pika 1 e nenit 86 té KPrA pércakton se “kur njé prové, nga e cila varet zgjidhja e ¢éshtjes ose
gé ndikon né sgarimin e saj, ka rrezik té zhduket ose té véshtirésohet ose béhet e pamundur
marrja e saj, organi publik, kryesisht apo me kérkesén e justifikuar té palés, mund té vendosé
marrjen mé paré té késaj prove (sigurimi i provés)”. Sigurimi i provés éshté njé veprim

procedurial i ndryshém nga marrja e saj. Sigurimi i provés kushtézohet nga emergjenca, nga
réndésia e provés dhe nga nevoja pér té mbrojtur provén nga zhdukja ose pamundésia
permanente pér akses. Kodi Zgjedhor e njeh sigurimin e provés si veprim procedurial né nenin
167/2 té tij. Ky nen lejon kégyrjen e mépasshme té fletéve té votimit dhe té materialit zgjedhor
pér té verifikuar rregullsiné dhe saktésiné e veprimtarisé sé administratés zgjedhore pérgjaté
administrimit té procesit dhe vlerésimit e numérimit té votave. Kéqgyrja lejohet té béhet vetém
pasi té jeté shpallur rezultati pérfundimtar, té jené pérmbyllur procedurat ankimore dhe zgjedhjet
té kené pérfunduar. Né kuadér té procesit ankimor lejohet té preken fletét e votimit ose materiali
zgjedhor jo pér té kérkuar prova, pér té béré analiza, apo hulumtime, por vetém pér té béré

sigurimin e proveés.

Kuadri ligjor i zgjedhjeve, me Kodin Zgjedhor, aktet nénligjore dhe aktet e tjera zbatuese né
fuqi, éshté premisa e procesit zgjedhor. “Kodi Zgjedhor shérben si njé bazé e pérshtatshme pér
zhvillimin e zgjedhjeve demokratike”, konstatoi misioni vézhgues i OSBE/ODIHR-it né
deklaratén e tij pér gjetjet dhe konkluzionet paraprake pér zgjedhjet e 25 prillit. Né asnjé rrethané
kuadri ligjor nuk mund té shérbejé si shkak pér té kérkuar pavlefshmériné e zgjedhjeve. Aktet
nénligjore dhe aktet zbatuese kontestohen ve¢gmas, sipas rastit, me mjetet e ankimit administrativ
dhe gjyqésor. Kur ato jané né fuqi, ato respektohen. E drejta e kryetaréve té subjekteve zgjedhore
pér té kandiduar deri né katér zona zgjedhore éshté e drejté ligjore e tyre. Kompozimi i fletés sé
votimit éshté béré mé bazé té ligjit, aktit nénligjor té rregullatorit dhe vendimit té Kolegjit
Zgjedhor Gjygésor. Ai éshté i rregullt dhe i ligjshém. Procedura e ruajtjes sé gjurmés sé gishtit
nga PEI éshté né pérputhje té ploté me aktet qé rregullojné até. Té gjitha kéto jané pjesé e kuadrit
ligjor pér zgjedhjet. Respektimi i kétyre akteve i bén zgjedhjet té rregullta dhe té ligjshme,

kurrésesi té pavlefshme.

Hetimi i veprave penale zgjedhore éshté ekskluzivitet i organeve té prokurorisé. Ai nuk pezullon
shqgyrtimin administrativ té ankimeve zgjedhore, por KAS-i nuk mund té paragjykojé, as té
ndikojé rezultatet e hetimit penal pérgjaté shqyrtimit té vet administrativ. Kallézimet penale nuk
provojné ekzistencén e njé ngjarje kriminale. Ato jané vetém mjet ligjor pér té véné né lévizje
njé hetim. Ekzistencén e njé ngjarje kriminale e provon ligjérisht vetém organi i hetimit dhe e
konfirmon ligjérisht vetém organi gjygésor. KAS-i nuk mund as té provojé, as té konfirmojé
ekzistencén e njé ngjarje kriminale. KAS-i mund té€ marré né shqyrtim ngjarje dhe fakte juridike,
té cilat jané gjithashtu pjesé e Iéndés sé njé hetimi penal, por mund t’i shqyrtojé ato vetém pér
ag sa i nevojitet procedurés sé shqyrtimit administrativ dhe vetém nga kéndvéshtrimi i

legjislacionit zgjedhor.

Analiza e provave dhe fakteve:

1. Nga pohimet e avokatit té subjektit ankues PD (shih procesverbalin e shqyrtimit té kérkesés
ankimore pér pavlefshmériné e zgjedhjeve né zonén zgjedhore Qarku Berat) rezulton se provat
e paragitura prej kétij subjekti ankues dhe té pranuara pér shqyrtim nga KAS-i nuk faktojné sa
raste shitblerje vote, sa raste lejesh legalizimi, sa raste punésimi, sa raste mohimi té sé drejtés
pér votim pér emigrantét, sa raste votimi té shuméfishté ka pasur né garkun e Tiranés. Po késhtu,
ato nuk faktojné se sa secili prej kétyre fenomeneve, apo edhe i formave té tjera té pérdorimit té
burimeve shtetérore, i dhénies sé ndihmave apo i ushtrimit té presionit mbi zgjedhésit kané
ndikuar né pengimin/largimin e zgjedhésve nga votimi, né detyrimin e votuesve gé té votojné né
njé ményré té caktuar, apo tjetérsimin e votés. Sipas avokatit té subjektit kérkues kéto té& dhéna
mund té reduktoheshin vetém nga informacionet e institucioneve shtetérore. Subjekti ankues nuk
ishte né gjendje té identifikonte nése ekzistonin dokumente prané kétyre institucioneve gé té
pérmbanin informacionin e kérkuar. Ai pohoi né seancé se nuk kishte disponuar mbi té dhéna
nga informacionet e kérkuar né momentin e hartimit té kérkesés ankimore, por besonte se, nése

merreshin si prova, ato do té konfirmonin pretendimet e ankuesit.

2. NEé rrethin e provave té pranuara pér shgyrtim jané njé grup dokumentesh fotokopje, pérfshiré
fotot bashkélidhur njé pjese té kallézimeve penale. KAS-i i pranoi kéto prova pér shqyrtim pér
shkak se ato ose jané marré nga burime publike, ose nuk u kontestuan nga asnjéra nga palét e
pérfshira né proces.

3. Subjekti ankues ka depozituar si prova né mbéshtetje té pretendimeve té veta 7 (shtaté)
kallézimet penale. Kallézimet penale té depozituara si prova nuk provojné né asnjé rast
ekzistencén apo vértetésiné e fakteve apo ngjarjeve té pérshkruara né to. Ato provojné vetém
faktin se PD pér zonén zgjedhore Qarku Tirané ka depozituar sé paku shtaté kallézime penale.

4. Kaodi Zgjedhor pércakton né pikén 4 té nenit 91: ““4 (katér) muaj para datés sé zgjedhjeve deri né
formimin e geverisé sé re pas zgjedhjeve ndalohet propozimi, miratimi ose nxjerrja e akteve
ligjore ose nénligjore, té cilat parashikojné dhénien e pérfitimeve pér kategori té caktuara té
popullsisé, té tilla si aktet gé parashikojné rritjen e pagave, pensioneve, mbéshtetjes ekonomike
apo sociale, uljen ose hegjen e taksave, vendosjen e amnistive fiskale, privatizimin apo dhénien
e pasurive a té shpérblimeve, etj., pérvecse kur nisma kushtézohet nga gjendje té fatkeqésisé
natyrore”. Vendimi i Késhillit t¢ Ministrave nr. 1076, daté 24.12.2020 “Pér disa ndryshime dhe
shtesa né vendimin nr. 555, daté 11.8.2011, té Késhillit t&é Ministrave, “Pér miratimin e strukturés
dhe té niveleve té pagave té punonjésve me arsim té larté dhe té punonjésve té infermieristikés

né sistemin e ministrisé sé shéndetésisé dhe njésiné mjekésore ushtarake prané spitalit universitar

té traumés, si dhe pér trajtimin e personelit mjekésor né strukturat e forcave té armatosura”, té
ndryshuar” ka dalé brenda periudhés sé ndalimit dhe sjell rritje pagash pér kategori té caktuara
punonjésish publiké. Vendimi i Késhillit t¢ Ministrave nr. 1044, daté 18.12.2020 “Pér njé shtesé
né vendimin nr. 929, daté 17.11.2010, té Késhillit t&¢ Ministrave, “Pér krijimin dhe pérdorimin e
fondit té veganté”, té ndryshuar” éshté miratuar pérpara fillimit té periudhés sé ndalimit, prandaj
nuk pérbén shkelje, sikurse miratimi i vendimit nr. 1102, daté 24.12.2020 “Pér pércaktimin e
kritereve bazé té sektoréve gé do té mbéshteten dhe té masés sé financimit nga fondi i programit
pér bujgésiné e zhvillimin rural, pér vitin 2021” nuk pérbén shkelje, sepse ai éshté vendim
procedurash dhe kriteresh lidhur me njé fond gé éshté dhéné me ligjin pér buxhetin e vitit 2021.
Shkelja e kryer né favor té subjektit zgjedhor PS me nxjerrjen e VKM nr. 1076, daté 24.12.2020
formon kundérvajtje administrative sipas nenit 172 té Kodit Zgjedhor. Nga pohimet e
pérfagésuesve administratés s€ KQZ-sé rezulton se PD nuk ka béré ankim né KQZ pér kété
shkelje.

Né kété kategori pretendimi bén pjesé edhe vendimi 101, daté 15.12.2020 “Autorizim i ndihmés
shtetérore pér fugizimin e té rinjve dhe té rejave”. KAS konstaton se ky vendim nuk pérbén
kundérvajtje administrative, sepse nuk ka dalé brenda periudhés sé ndalimit.

Lidhur me pretendimin e subjektit ankues PD-AN té shprehur né paragrafin nr. 51 té kérkesés sé
tyre ankimore, pér shpalljen e koncesionit me vendimin nr. 1185, daté 24.12.2020 té Késhillit té
Ministrave “Mbi pércaktimin e metodologjisé dhe procedurave pér monitorimin e trafikut né
fushén e hidrokarbureve”, KAS véren se neni 3, pika 4 e vendimit nr. 9 , daté 24.12.2020 té
Komisionit Rregullator i referohet ndalimit té ‘dhénies Sé koncensionit’. Dhénia e koncensionit
éshté procedura gé kryhet né momentin gé nénshkruhet kontrata midis koncensiondhénésit dhe
koncensionarit. Shpallja e tenderit né vetvete nuk formon dhénie koncensioni, por éshté hapi i
paré né fillimin e procedurave shumé mujore gé pérfundojné me kontratén. Pér kété arsye, ky

veprim nuk formon shkelje.

5. Njé grup provash té depozituara nga subjekti ankues ilustrojné debatin mediatik rreth té
ashtuquajturit “skandali i patronazhistéve”, i cili ka lidhje me njé bazé té dhénash prej rreth 900
mijé zgjedhésish, ku ishin fiksuar, ndér té tjera, dhe preferencat e aluduara politike té tyre. Nga
térésia e té dhénave té bazés jané me interes pér zgjedhjet té dhénat pér preferencat politike. Kéto
té dhéna jané dukshém produkt i punés sé “patronazhistéve”, mbéshtetur né “eksplorimin” e
tregut politik nga strukturat partiake. Kjo metodé eksplorimi politik bén pjesé né taktikat
tradicionale té partive politike, ndonése metodat ndryshojné nga njéra parti né tjetrén. Pjesa tjetér
e té dhénave jané té dhéna personale, gé jané siguruar né ményré té paqarté, pérvec listés me
emra zgjedhésish e cila éshté publike dhe u ofrohet partive politike né zbatim té dispozitave té

Kodit Zgjedhor (pika 2 e nenit 60). Pérdorimi, pérpunimi dhe ruajtja e té dhénave personale
rregullohet nga ligji pér mbrojtjen e té dnhénave personale. Rrethanat e lidhura me skandalin e
patronazhistéve provojné shkallén e ulét té respektimit té rregullave té vendosura nga ky ligj né
Shqipéri. Provat e paragitura né kété kontekst provojné sensibilitetin ndaj ngjarjes, por jo
ndikimin e saj tek votuesit. Subjekti ankues nuk solli prova se publikimi mund té kishte
intimiduar zgjedhésit dhe t’i kishte mbajtur ata larg nga procesi i votimit. Pjesémarrja né kéto
zgjedhje né zonén zgjedhore Qarku Tirané ishte 484777 (53,24%), nga 423717 (49,91%) qé ka
gené né vitin 2017. Né ditén e votimit misioni vézhgues i OSBE/ODIHR-it vuri re né disa garge
“grupe té rinjsh qé grumbulloheshin jashté gendrave té votimit dhe dukej se kontrollonin zonén
dhe mbanin shénim se kush votonte”. Edhe kjo formé patronazhi éshté pjesé e taktikave
elektorale té partive té médha, pjesé e metodave gé kompletojné bazat e té dhénave té partive
politike. Por edhe pér kété nuk u servirén prova gé té tregonin intimidimin e zgjedhésve apo

detyrimin e tyre pér té votuar né njé ményré té caktuar.

6. Kodi Zgjedhor ka parashikuar mundésiné pér shtetasit shgiptaré gé jetojné jashté shtetit qé té
votojné né zgjedhjet pér Kuvendin. Komisionit Rregullator i éshté Iéné kompetenca e posagcme
qé té vendosé “zhvillimin pér heré té paré té votimit nga jashté vendit, mbéshtetur né raportimin
e Komisionerit pér plotésimin e masave tekniko-organizative gé mundésojné votimin” (shkronja
“¢” e pikés 2 té nenit 20). Né zgjedhjet e 25 prillit 2021 Komisioni Rregullator nuk e shfrytézoi
kété kompetencé, duke mos e ligjéruar mundésiné e késaj kategorie zgjedhésish té votonin né
distancé. Né kéto zgjedhje mund t’a shfrytézonin kété mundési, nése do béhej e aplikueshme,
vetém 3613 zgjedhés nga 4572 shtetas té regjistruar me banim jashté shtetit (té dhénat jané marré
nga KQZ-ja). Pér shkak té mosaplikimit té votimit nga jashté vendit, e drejta e tyre e votimit do
té realizohej né kéto zgjedhjeve vetém népérmjet paragitjes né gendrén e tyre té votimit. Ky
modalitet votimi &shté né pérputhje me kuadrin ligjor né fugi. Pamundésia e votimit né distancé
né kéto zgjedhje pér shtetasit shqiptaré me banim jashté shtetit nuk formon shkelje. Atje ku nuk
ka shkelje nuk ka pavlefshméri.

7. Subjekti ankues PD-AN ngriti pretendime kundrejt urdhrit nr.219, daté 19.04.2021 té Ministrit
té Shéndetésisé dhe Mbrojtjes Sociale "Pér karantinimin e personave gé vijné né Republikén e
Shqipérisé nga Republika e Magedonisé sé Veriut dhe Greqia” si njé “vendim Q& pengoi
efektivisht 500 mijé emigranté shqiptaré gé jetojné né Greqi pér té ushtruar té drejtén e votés”.
Urdhri i sipércituar éshté motivuar me nevojén pér t¢ dominuar pérhapjen e epidemisé Covid-
19, né kushtet e “kontakteve mé intensive né popullaté deri né pérfundim té festés dhe
veprimtarive fetare té lidhura me pashkét ortodokse”. Vetizolimi i personave gé hyjné né

territorin e Republikés sé Shqipérisé éshté njé masé qé éshté marré né ményré té pérséritur gé

nga koha e nisjes sé pandemisé dhe ka gené e lidhur me statistikat e sémundshmérisé dhe
pritshmérité nga ngjarje té caktuara. Mbyllja, izolimi apo vetizolimi kané gené masa dominuese
edhe né rastet e festave té tjera zyrtare, publike ose fetare. Né kohén gé u mor kjo masé Republika
e Greqisé ka pasur né fugi izolimin 14 ditor dhe numrin e kufizuar té hyrjeve pér personat gé
hynin né territorin grek nga Shqipéria. Mé voné kjo masé u shndérrua né izolim 7 ditor. Shqipéria
e mbajti né kémbé kété masé deri mé datén 3 maj 2021, d.m.th. deri pas festés. Urdhri nr.219,
daté 19.04.2021 éshté kontestuar pa sukses né rrugé ligjore né Gjykatén Administrative té
Shkallés sé Paré Tirané dhe né Gjykatén Administrative té Apelit nga subjekti zgjedhor LSI.
Subjekti ankues PD nuk ka shfrytézuar mjetet ligjore pér kontestimin e tij. Pér kété arsye,
ligjshméria e urdhrit nuk mund té vihet né diskutim. Efektet e njé urdhri té ligjshém nuk mund

té formojné shkelje. Pa shkelje nuk ka pavlefshméri.

8. Subjekti ankues PD-AN Kka referuar se né ditén e zgjedhjeve kané gené 23.000 persona té
infektuar me Covid-19, sipas té dhénave zyrtare nga Ministria e Shéndetésisé. Statistika e ofruar
nuk saktéson se sa prej tyre kané gené zgjedhés pér zonén e Tiranés. Pér zgjedhésit e késaj
kategorie nuk ka gené e mundur té votonin né kushtet e izolimit. Deklarata e Misionit vézhgues
té OSBE-ODIHR-it e ka quajtur kété “mohim de facto i té drejtés pér té votuar” (fage 7). Kodi
Zgjedhor nuk parashikon mundésiné e votimit né distancé pér zgjedhésit me vendbanim né
Republikén e Shqipérisé, sikurse nuk autorizon KQZ-né gé té pérpunojé rregulla dhe té marré
masa pér kryerjen e njé votimi té tillé. Ky éshté kuadri ligjor pér zgjedhjet. Kushtetueshméria e
tij nuk éshté sfiduar né rrugé ligjore. Edhe kushtetueshméria e rregullave té izolimit pér shkak té
pandemisé Covid-19 nuk éshté sfiduar né rrugeé ligjore. Kjo éshté arsyeja gé Misioni vézhgues e
quan rezultatin mohim de facto, por nuk e quan shkelje. Atje ku nuk ka shkelje nuk ka

pavlefshméri.

9. Njé pretendim i vecanté ka lidhje me numrin anomalisht té larté té fletéve té votimit té
pavlefshme. Né zonén zgjedhore Qarku Tirané numri i kétyre votave éshté 18399 ose 3.79% e
numrit total té votave, por ky numér nuk mund té konsiderohet anomalisht i larté, sepse mungon
baza krahasuese. Pas ndryshimeve té fundit t¢ Kodit Zgjedhor, votuesve iu dha mundésia té
ushtronin té drejtén e tyre, duke hedhur dy vota, njé pér subjektet dhe njé tjetér pér kandidatét.
Statistika nuk mund té krahasohet me votimet e kryera né Shqipéri, kur zgjedhésit kané hedhur
vetém njé voté. Né vlerésimin e subjektit ankues pavlefshméria e larté lidhet me kompozimin e
fletés sé votimit, gjé qé pérforcohet edhe nga deklarata e Komisionerit Shtetéror té Zgjedhjeve e
datés 28.04.2021. Subjekti ankues nuk paragiti asnjé fakt qé té provonte lidhjen shkakésore midis
vendimit té Kolegjit Zgjedhor pér pérmbajtjen e fletés sé votimit dhe numrit té larté té fletéve té

pavlefshme. Deklarata e Komsionerit nuk e nxjerr kété lidhje. Nga ana tjetér, ka njé grup

shkagesh, té cilat duhet t& mbahen né konsideraté gjaté analizés faktike rreth késaj ¢éshtjeje si
p.sh. fakti se né kéto zgjedhje u votua me dy vota dhe probabiliteti i gabimit dyfishohej, fakti se
fushata edukuese nuk pati efektin e déshiruar ose nuk e davariti dot konfuzionin, fakti se
kandidatét nuk harmonizuan dot ményrén e re té votimit me taktikat elektorale, apo fakti se
pavlefshméria mund té ishte ményré votimi me dashje nuk mund té eliminohen vetém pér shkak
se nuk pérputhen me linjén e arsyetimit té ankuesit. Misioni vézhgues i OSBE/ODIHR-it
identifikon si shkak té mundshém vonesén né nisjen e fushatés informuese-edukuese.
Pavlefshméria e votés éshté pjesé e rregullave té votimit dhe numérimit té votave, nuk éshté
mohim i sé drejtés pér té votuar (nuk ka mohim té sé drejtés kur e drejta éshté ushtruar), nuk
éshté shkelje e Kodit Zgjedhor, pér pasojé nuk formon shkak pér pavlefshméri té zgjedhjeve.

Subjekti ankues PD ka pérfshiré né ankim njé numér provash gé béjné fjalé pér individé té
aluduar me rekorde té tmerrshme kriminale, té cilét jané té lidhur me interesa biznesi me
shumicén geverisése dhe gé jané pérfshiré “si eksponenté gé kontribuonin né kété fushaté edhe
pér shkak té pérfitimeve gé kané marré nga PS”. Faktet e referuara né provat e depozituara dhe
né shtjellimin e kérkesés ankimore nuk krijojné lidhje faktike dhe logjike me shkelje té Kodit

Zgjedhor dhe nuk provojné kérkesén pér shpalljen e pavlefshme té zgjedhjeve.

Subjekti ankues PD u térhoq nga pretendimi i tij i shprehur né pikat 143-146 té kérkesés
ankimore dhe e zévendésoi até me pretendimet gé rezultuan nga administrimi i rezultateve té
krygézimit té t& dhénave nga pajisjet PEI té pérdorura pér identifikimin e votuesve. Subjektet
ankuese né térési pretenduan se materiali shpjegues me statistikat e kontrollit té krygézuar té té
dhénave PEI dhe déshmia e Nénkomisioneres Shtetérore té Zgjedhjeve provojné se ka patur
parregullsi né administrimin e pajisjeve, té cilat kané lidhje me regjistrimin e njé gjurme
daktiloskopike pér mé shumé se njé identitet zgjedhési, sikurse ka pasur raste té izoluara té
personave me identitet dhe gjurmé daktiloskopike té njé&jté né dy gendra votimi té ndryshme. Né
vlerésimin e pérfagésuesit té subjektit ankues PD ky fakt provon se ekziston mundésia gé njé
person i vetém té keté votuar né emér té shumé zgjedhésve dhe kjo e bén votimin né kéto raste
té pavlefshém. Nga shqyrtimi i materialit té servirur nga KQZ-ja rezulton se ai jep informacion
pér fazén e paré té hetimit administrativ qé neni 167/2 i KZ kérkon té kryhet “pasi té jeté shpallur
rezultati pérfundimtar, té jené pérmbyllur procedurat ankimore dhe zgjedhjet té kené pérfunduar”
me géllimin “pér té verifikuar rregullsiné dhe saktésiné e veprimtarisé sé administratés zgjedhore
pérgjaté administrimit t& procesit dhe vlerésimit e numérimit té votave”. Rezultatet e servirura
né material formojné indicie pér hetimin administrativ t&¢ KQZ-sé, por nuk formojné dot prova
pér té mbéshtetur pretendimin e subjekteve ankuese* pér raste té shumta té votimit té dyfishté”.

Materiali i servirur konstaton se pér zonén zgjedhore ka njé listé prej 123 rastesh té identifikuara

me gjurmé daktiloskopike té dyshuara té njéjta nga pajisjet, por jo té pérputhshme. Nése gjurmét
do ishin té pérputhshme, atéheré pajisja do t’i kish deklaruar té pérputhshme ato. Né 51 raste ky
dyshim pérgas gjurmén daktiloskopike me identitetin e njéjté né dy gendra votimi té ndryshme.
Mbi bazén e informacionit té pérftuar nga materiali i servirur mund té ngrihen vetém hipoteza
pér sjelljen e zgjedhésve té evidentuar por nuk mund té krijohet bindja pér shkelje té provuara,
aq mé tepér pér votim té dyfishté. Nga palét né proces u argumentua se materiali i servirur provon
se administrimi i procesit nga operatorét ka gené i parregullt. KAS-i ¢gmon se ky pretendim nuk
ka lidhje me pretendimin pér votim té shuméfishté pér té cilin ishte kérkuar marrja e provés. Ky
material dhe stadi aktual i hetimit administrativ t¢ KQZ-sé nuk e provon pretendimin pér votim
té shuméfishté.

Subjekti ankues PD e ka mbéshtetur kérkesén e vet pér pavlefshméri edhe né deklaratén e
Misionit vézhgues té OSBE/ODIHR-it pér gjetjet dhe konkluzionet paraprake, té datés
26.04.2021. Dokumenti pérmban gjetje dhe té dhéna pér shitblerjen e votés dhe pér pérdorimin
e burimeve shtetérore, té cilat jané referuar né kérkesén ankimore. Né vlerésimin e kétij
dokumenti KAS-i duhet té ndajé referencat me burim interlokutorét nga referencat me burim
vézhguesit e misionit. Né vlerésimin e tij té pérgjithshém misioni vézhgues ka konstatuar se edhe
né kéto zgjedhje “mbetén problem praktikat gjerésisht té pérhapura té blerjes sé votés” (fage 2),
sikurse ka konsideruar té besueshme “raportimet sipas té cilave koordinatorét e partive té médha
u ishin afruar pér t’u bleré votat njé numri domethénés votuesish nga komunitetet rome dhe
egjiptiane (fage 16). Deklarata evidenton faktin se “ministrat vijuan fushatén pérgjaté
veprimtarive zyrtare dhe me kété publicitet i dhané pérparési domethénése partisé geverisése”,
sikurse thekson se ishin shqgetésim dhénia e incentivave dhe pretendimet pér presion mbi
népunésit publiké (fage 2). Dokumenti nuk pérmban té dhéna specifike né lidhje me Qarkun
Tirané né kéto aspekte. Gjetjet dhe konkluzionet paraprake té deklaratés jané té besueshme dhe
té pranueshme. Sipas gjetjeve dhe konkluzioneve té késaj deklarate t¢ ODIHR, ka pérhapje té
fenomenit, blerja e votave éshté e pranishme si metodé sé paku tek partité e médha. Gjithsesi,
pérmasat e kétyre fenomeneve nuk formojné, né gjykimin e misionit vézhgues, shkak pér
pavlefshméri, pérndryshe deklarata nuk do t’i konsideronte zgjedhjet si zgjedhje ku “votuesit
mund té zgjidhnin midis kandidatésh, té cilét mund té bénin lirshém fushaté, me njé kuadér ligjor

qé respekton lirité themelore” dhe ku “zgjedhjet ishin né pérgjithési té miréorganizuara”(fage 1).

Lidhur me provat e paragitura nga subjekti ankues z. Boiken Abazi, KAS konstaton se kéto prova
u morén né shqyrtim. Né rastin e pretenduar nga ankuesi se vézhguesit e tij jané penguar té futen
né KZAZ, ky fakt formon parregullsi procedurale, por jo pavlefshméri té zgjedhjeve, pér sa kohé

qé filtrat dhe garancité e tjera kané funksionuar.

14. Pér sa i pérket pretendimit té z. Abazi se né tabelén pérmbledhése té rezultateve mungon subjekti
i trembédhjeté, kandidati i pavarur; ky pretendim nuk mbéshtetet, pasi tabela éshté vetém pér
subjektet zgjedhore parti ose koalicione. KAS véren se subjekti ankues ka béré njé interpretim
té gabuar té rolit dhe funksionit gé ka tabela né administrimin e procesit.

15. Pretendimi tjetér i z. Abazi lidhur me pamundésiné pér té lexuar nga materialet e videove, njé
numér té kufizuar fletésh votimi, nuk mbéshtet dot kérkesén e tij pér pavlefshmériné e
zgjedhjeve. Vlen té theksohet se né njé pjesé té rasteve, fleta tregon voté pér subjekte té tjera,
por nuk zbulon nése ka patur shénime mbi kandidatét e pavarur. Kéto raste nuk tregojné tjetérsim

né masé té rezultatit té zgjedhjeve, gé do té ishte kusht pér paviefshméri.

16. Pamjet filmike té depozituara nga z. Abazi nuk kané vleré provuese pér KAS, pasi ankuesi nuk
ka identifikuar shkeljet gé pretendon dhe nuk ka treguar se ku éshté prova qé kérkon té merret

nga KAS, duke i kérkuar kétij Komisioni ta identifikojé dhe ta nxjerré até.

17. Lidhur me pretendimin e z. Abazi pér 164 fletét e votimit, kéto fleté té pretenduara jané fleté
votimit té pavlefshme. Pretendimi i ankuesit se kéto fleté jané béré té pavlefshme né dém té tij,
I pashogéruar me prova, éshté i barabarté me pretendimin e subjekteve té pérfolura, se kéto fleté
votimi mund té kené gené né favour té tyre dhe jané béré té pavlefshme duke shénuar “X” té
dyté te kandidati i pavarur. Pretendimi éshté i pambéshtetur dhe i palogjikshém, prandaj KAS e

rrézon até.

18. Pretendim tjetér i z. Abazi lidhet me njé fleté votimi té gjetur né ambientet e shkollés “Arben
Broci”. Prova e administruar, pamjet filmike té mbylljes sé votimit dhe transportimit té materialit
zgjedhor, provuan gé integriteti i kutisé sé votimit ishte i pacénuar. Ankuesi nuk solli asnjé prové
té mbéshtetur né dokumentacion zgjedhor ku té provohej pretendimi i kundért. Publikimet né

rrjete sociale nuk provojné dot prové dhe nuk mund té merren né konsideraté nga KAS.

19. Subjekti ankues PD kérkoi nga KAS-i gé té merrte né cilésiné e provés 19 informacione specifike
nga institucione té ndryshme gé veprojné né territor. KAS-i, pasi shqyrtoi kérkesén vendosi me

shumicé votash rrézimin e saj pér shkak se:

- subjekti ankues nuk ka béré pérpjekje pér té siguruar paraprakisht provat, sikurse kérkon shkronja
“c” e pikés 1 té nenit 136 té Kodit Zgjedhor. Ky éshté njé kusht ligjor gé duhet té demonstrohet
se éshté plotésuar né momentin gé paraqitet kérkesa pér marrjen e provés, pérndryshe dispozita

Data: 27 Maj 2021 ‘ “Pér shqyrtimin e kérkesave ankimore nr. 39 té Partis€ Demokratike t& Shqipérisé, dhe nr. 51 t€ kandidatit 18

Nt 91. Ora 12:00 € mbéshtetur nga zgjedhésit, z. Boiken Abazi




R

D)

nuk do kérkonte gé kérkuesi té paragiste njékohésisht me kérkesén edhe arsyet pérse nuk ka gené

I mundur sigurimi i provave;

Pérfagésuesi i subjektit ankues informoi mé voné KAS-in se subjekti ankuesi ka paragitur né
seancén e shqyrtimit té kérkesés ankimore té datés 25.05.2021 prova shkresore me té cilat
vértetonte se subjekti ankues ka nisur né datén 18.05.2021, 100 kérkesa pér marrje prove né
institucione té ndryshme shtetérore né lidhje me kété céshtje. Ky pohim konfirmon faktin se
tashmé, subjekti ankues po bén pérpjekje pér té respektuar shkronjén “c” té pikés 1, té nenit 136.
Me fjalé té tjera, subjekti ankues kupton ligjshmériné e géndrimit t&é KAS-it lidhur me kété piké.
Gjithsesi, pér KAS-in, subjekti ankues vazhdon té jeté né shkelje té dispozités, sepse kérkesa pér
marrjen e provés éshté depozituar né datén 09.05.2021 né KAS, jo sot, kur jepet sgarimi se
ndérkohé kané véné né lévizje institucionet shtetérore. Subjekti ankues vazhdon té jeté debitor
ndaj kushtit ligjor sepse me dokumentet e depozituar si prova, ka provuar vetém se pamundésia
pér te siguruar paraprakisht provat e kérkuara ka ardhur pér shkak se ai veté nuk ka vené né lévizje

né kohé institucionet;

Informacionet e kérkuara nuk gézojné cilésiné e provés, sipas Kodit té Procedurés Civile dhe pér
kété shkak nuk mund té kérkohen si té tilla. Kodi garanton té drejtén pér té kérkuar prova, jo
sende gé nuk jané té tilla. Llojet e provave jané té pércaktuara. Asnjeri prej 19 kérkimeve nuk bén

pjesé né asnjérin nga llojet e provave qé pércakton KPrC;

Kérkimi nga institucionet shtetérore i informacioneve gé nuk ekzistojné, por gé duhet té
prodhohen prej tyre del jashté tagrave gé i njeh KAS-it pika 1 dhe pika 2 e nenit 137 té Kodit
Zgjedhor. Kérkesat e subjektit ankues jané né fakt kérkesa pér té véné né puné institucionet, me
géllim qgé ato té hulumtojné, studiojné, analizojné, apo prodhojné statistiké lidhur me fenomenet
e pretenduara si shkelje nga ana e subjektit ankues.
Subjekti ankues PD, i pyetur nga KAS-i, nuk referoi tek asnjé dokument zyrtar i kétyre
institucioneve ku mund té gjendeshin informacionet e kérkuara, pavarésisht se éshté né
detyrimin e tij té identifikojé provén dhe té tregojé se ku ndodhet ajo (neni 126, pika 1 shkronja
“dh”), sikurse pranoi se nuk kishte dijeni nése informacionet e kérkuara ekzistonin apo jo. Nése
100 kérkesave drejtuar institucioneve shtetérore i mungojné ekstremitetet sipas kétij arsyetimi,
atéheré subjekti ankues nuk ka béré gjé tjetér vecse njé kérkim té kundérligjshém e ka
zhvendosur nga KAS tek 100 institucionet e tjera.
Shumica e anétaréve té KAS-it ¢gmojné se ushtrimi né kéto kushte i privilegjit nga dy anétaré pér
té kérkuar marrjen e provave né mbéshtetje té pikés 3 té nenit 136 té KZ pérbén tejkalim té
autorizimit ligjor dhe démton administrimin e rregullt dhe né afatet e pércaktuara ligjore té

shqyrtimit administrativ.

Kérkesa e dy anétaréve té KAS-it drejtuar KQZ-sé pér marrjen e té dhénave té krygézuara
ndérmjet pajisjeve té identifikimit elektronik PEI pér té gjitha zonat e ankimuara gjithsesi ka
vleré, sepse ilustron mé sé miri pse kérkimet mésipérme té subjektit ankues pértej kushteve dhe
kufizimeve té neneve 136 dhe 137 mund té démtonin shqyrtimin administrativ. Pér shkak se
prova e kérkuar nga dy anétarét nuk ekzistonte, KAS-i u detyrua té pezullonte shqyrtimin e
céshtjes pér shumicén e kérkesave ankimore pér 1-7 dité, deri sa KQZ-ja té bénte krygézimin e

té dhénave dhe té nxirrte njé rezultat té administrueshém nga palét dhe KAS-i.

Analiza e pretendimeve:

1. Arsyetimi i subjektit ankues PD konsiston né argumentimin e veprimit kumulativ té njé serie
shkeljesh dhe parregullsish té supozuara ose té provuara té cilat kané degraduar zgjedhjet né até
masé, sagé rezultati i tyre éshté jolegjitim dhe zgjedhjet duhet té shpallen té pavlefshme né té
gjithé zonén zgjedhore. Sipas pohimit té pérfagésuesve té subjektit ankues pretendimi do mund
té provohej kryesisht nga rezultatet e kérkimit té tij drejtuar instutucioneve, i cili u rrézua nga
KAS-i. Subjekti ankues nuk ka pasur né dispozicion, nuk ka pasur dijeni dhe nuk mund té
parashikonte pérfundimet gé mund té dilnin nga prova té cilat nuk ekzistonin né momentin e
ngritjes sé pretendimit. Pretendimi i ngritur kryesisht mbi hipoteza éshté njé pretendim kryesisht
I pa mbéshtetur né prova. Edhe prova e kérkuar me nismén e dy anétaréve pér njé informacion
gé nuk disponohej nga KQZ-ja dhe gé u vu né dispozicion pa pérfunduar hetimin administrativ,
nuk pati vlerén e provés, por vetém té indicieve. Raporti informativ u shfrytézua nga subjekti
ankues PD vetém pér té ngritur hipoteza “manipulimi”, ndérkohé qé provonte né shumicén e tij
vetém parregullsi dhe gabime njerézore, té cilat nuk cenojné rregullshmériné e zgjedhjeve dhe

rezultatin e tyre.

2. Pér KAS-in rezulton i mbéshtetur né prova pretendimi se:

= nérastin e vendimit té Késhillit té Ministrave nr. nr. 1076, daté 24.12.2020, miratimi dhe nxjerrja
e aktit &shté kryer né periudhén e ndalimit té parashikuar nga pika 4 e nenit 91 té KZ. Neni 172 i
KZ e trajton kété rast si kundérvajtje administrative, por trajtimi i tij nuk mund té béhet kryesisht
nga KAS-i, ndérkohé gé rezulton e provuar se subjekti ankues nuk e ka véné né lévizje KQZ-né

pér kété céshtje;

3. Pér KAS-in rezulton i pambéshtetur né ligj pretendimi se pérbéjné shkelje:

nxjerrja e urdhrit nr.219, daté 19.04.2021 té Ministrit té Shéndetésisé dhe Mbrojtjes Sociale "Pér
karantinimin e personave gé vijné né Republikén e Shqipérisé nga Republika e Magedonisé sé

Veriut dhe Gregia” dhe mohimi, pér kété shkak, i té drejtés sé emigrantéve pér té votuar;
moskrijimi i kushteve pér té votuar pér personat e sémuré me Covid-19;

miratimi nga Kuvendi i Republikés sé Shqipérisé, pa pélgimin e subjektit ankues, i ligjit nr.
115/2020 “Pér disa ndryshime né ligjin nr.8417, daté 21.10.1998, “Kushtetuta e Republikés sé
Shqipérisé”, té ndryshuar” dhe i ligjit nr. 118/2020 “Pér disa shtesa dhe ndryshime né ligjin nr.
10019, daté 29.12.2008, “Kodi Zgjedhor i Republikés sé Shqipérisé”, i ndryshuar”;

vendimi i Komisionit t& Ndihmés Shtetérore me nr. 101, daté 15.12.2020 “Autorizim i ndihmés

shtetérore pér fugizimin e té rinjve dhe té rejave”;

vendimi nr. 1185, daté 24.12.2020 i Késhillit t& Ministrave “Mbi pércaktimin e metodologjisé dhe

procedurave pér monitorimin e trafikut né fushén e hidrokarbureve”;

numri i larté i votave té pavlefshme pér zonén zgjedhore;

e drejta e kryetaréve té subjekteve zgjedhore pér té kandiduar né mé shumé se njé zoné zgjedhore;
kryerja e punéve apo investimeve publike gjaté fushatés zgjedhore;

dhénia e lejeve té legalizimit gjaté fushatés zgjedhore.

Pér KAS-in rezulton i pambéshtetur né prova pretendimi se:

té keté pasur blerje té votés, dhénie té ndihmave, dhénie ose premtim pér dhénien e pérfitime nga
skemat shtetérore, presion ose kanosje mbi zgjedhésit né rastet e kallézuara penalisht pér kété
shkak;

lejet e legalizimit gé identifikohen né kallézimet penale té jené dhéné nga autoritetet kompetente

né kémbim té premtimit pér té votuar Partiné Socialiste;

punésimet e identifikuara té jené kryer kundrejt premtimit pér té votuar Partiné Socialiste, té jené
kryer né periudhén e fushatés zgjedhore, né mungesén e shkageve té pérligjura apo té

emergjencave;
publikimi i té dhénave personale té zgjedhésve (skandali i patronazhistéve) té keté ndikuar né
intimidimin e zgjedhésve pér té marré pjesé né votim, apo né detyrimin e tyre pér té votuar né njé

ményré té caktuar;
numri i larté i votave té pavlefshme té keté lidhje me ményrén e kompozimit té fletés sé votimit;

“persona me rekorde té tmerrshme kriminale” té kené pasur lidhje shkakésore me ndonjé nga

shkeljet e pretenduara né kérkesén ankimore;

= 18 keté pasur raste té provuara jashté cdo lloj dyshimi té arsyeshém té votimit té shuméfishté.

5. Pér KAS-in rezulton e provuar se:

= publikimi i té dhénave personale té zgjedhésve (skandali i patronazhistéve) nuk ka ndikuar né

uljen e pjesémarrjes sé zgjedhésve né votim;

- léshimi i lejeve té legalizimit nuk ka ndikuar né rezultatin e votimit.

Pérfundimi:

1. Shqyrtimi administrativ evidentoi raste shkeljesh té detyrimeve ligjore, té cilat formojné
kundérvajtje administrative. Shkeljet e evidentuara nuk provohet té kené pasur ndikim né
pjesémarrjen e zgjedhésve né votim, né ushtrimin e liré dhe té pandikuar té sé drejtés sé tyre apo
né tjetérsimin e vullnetit. Ato nuk formojné “shkelje qé cenojné réndé procesin zgjedhor” dhe as
“shkelje g& mund té keté ndikuar né ndarjen e mandateve né zonén zgjedhore”, pér pasojé nuk
mund té shérbejné si shkak pér té shpallur zgjedhjet té pavlefshme né njé ose mé shumé gendra

votimi.

2. Cdo ngjarje, fakt apo situaté e zhvilluar né zbatim apo né pérputhje me kuadrin ligjor né fuqi
nuk formon shkelje dhe nuk mund té shérbejé si shkak pér té kérkuar pavlefshméringé e

zgjedhjeve né njé apo mé shumé gendra votimit.

3. Cdo shkelje e pretenduar dhe gé nuk mund té provohet se ka ndodhur ose se ka pasur ndikim
mbi zgjedhjet né formén e pengimit té zgjedhésve pér té marré pjesé né votim, detyrimit té tyre
pér té votuar né njé ményré té caktuar apo né formén e tjetérsimit té votés nuk mund té shérbejé

si shkak pér té kérkuar pavlefshméringé e zgjedhjeve né njé apo mé shumé gendra votimit.

PER KETO ARSYE:

Bazuar né analizén e fakteve dhe provave té administruara, mbéshtetur né shkronjén “d” té nenit
143 té Kodit Zgjedhor dhe shkronjén “d” té pikés ,1 té nenit 30, té vendimit nr. 3, daté 06.11.2020,
té Komisionit Rregullator, KAS

VENDOSI:

1- Rrézimin e Kérkesés Ankimore nr. 39, daté 09.05.2021 té paraqitur nga subjekti zgjedhor
Koalicioni Partia Demokratike — Aleanca pér Ndryshim (PD - AN);

2- Rrézimin e Kérkesés Ankimore nr. 51, daté 09.05.2021 té paraqitur nga subjekti zgjedhor
kandidati i mbéshtetur nga zgjedhésit, z. Boiken Abazi;

3- Lénien né fuqi té vendimit nr. 343, té datés 04.05.2021 té Komisionerit Shtetéror té
Zgjedhjeve “ Pér miratimin e Tabelés Pérmbledhése té Rezultatit té zgjedhjeve té zonés
zgjedhore garku Tirané pér subjektet zgjedhore dhe kandidatét pér deputeté né zgjedhjet pér
Kuvendin e Shqipérisé té datés 25 prill 2021”;

4- Ky vendim hyn né fugi menjéheré dhe publikohet né fagen zyrtare t¢ Komisionit Qendror
té Zgjedhjeve;

5- Kundér kétij vendimi mund té béhet ankim né Kolegjin Zgjedhor prané Gjykatés sé Apelit
Administrativ Tirané, brenda 5 ditéve nga hyrja e tij né fuqi.

Ledio BRAHO - Kryesues (Kundér)

Elvis CEFA - Anétar  (Kundér)

Elvin LAKO - Anétar

llirjan RUSMALI - Anétar

Koli BELE - Anétar

MENDIM PAKICE

Né shqyrtimin e kérkesave ankimore nr. 39 t&€ subjektit zgjedhor koalicioni Partia Demokratike e
Shqipéris€ — Aleanca pér Ndryshim dhe nr. 51 t€ subjektit zgjedhor kandidat i mbéshtetur nga zgjedhésit
z. Boiken Abazi me objekt “Kundérshtimin e vendimit nr. 343, dat€ 04.05.2021 “Pér miratimin e Tabelés
Pérmbledhése pér Rezultatin né zonén zgjedhore Qarku Tiran€ pér subjektet zgjedhore dhe pér
kandidatét pér deputet, né zgjedhjet pér Kuvendin e Shqipérisé t€ datés 25 Prill 2021; Pavlefshmériné e
zgjedhjeve t€ zhvilluara né datén 25.04.2021 né€ zonén zgjedhore Qarku Tirané; Pérséritjen e zgjedhjeve
né t€ gjithé zonén zgjedhore Qarku Tirané n€ periudhén mé t€ afért zgjedhore, jemi kundér vendimit t&
shumicés pér rrézimin e kétyre kérkesave ankimore, ndaj ju paragesim né€ vijim argumentet tona pér kété

géndrim:

1. Ne, anétarét né pakicg, vlerésojmé se Komisioni i Ankimimeve dhe Sanksioneve (né vijim KAS),
nuk ka arritur né njé konkluzion té drejté pér vendimmarrjen e ndérmjetme né lidhje
pavlefshmériné e kérkuar nga subjektet ankimuese, pér sa kohé gé shumica e anétaréve té tij
vendosi t&€ mos pranonte kérkesén e pérfagésuesit té subjektit ankimues Partia Demokratike e
Shqipérisé pér kérkimin e informacioneve dhe provave shtesé si dhe té subjektit ankimues

kandidat i mbéshtetur nga zgjedhésit z. Boiken Abazi.

2. Qéndrimi i shumicés sé anétaréve té KAS, gé té refuzojé en block marrjen e té gjitha
informacioneve apo provave té kérkuara nga ankimuesit, éshté né fakt né shpérfillje té
parashikimeve té nenit 137 te Kodit Zgjedhor, por edhe té nenit 223 té Kodit té Procedurés Civile
pér provén. Ky géndrim bie ndesh me parimet e hetimit administrativ e mé konkretisht me nenit
77 t& K.Pr.Administrative qé parashikon se “1. Organi publik heton kryesisht té gjitha faktet dhe
vleréson té gjitha rrethanat e nevojshme pér zgjidhjen e ¢éshtjes. 2. Organi publik pércakton, né
ményré té pavarur, llojin, géllimin dhe shtrirjen e hetimit administrativ, si dhe vleréson nése njé
fakt apo rrethané éshté i nevojshém pér zgjidhjen e ¢éshtjes. 3. Pérvecse kur parashikohet ndryshe
nga ligji, dokumentet qé vértetojné akte, fakte, cilési apo gjendje subjektive, té nevojshme pér
zhvillimin e hetimit administrativ, administrohen kryesisht nga organi gé zhvillon procedurén
administrative, kur jané né administrim té tij apo té organeve té tjera publike. Organi publik
mund t’i kérkojé palés vetém elementet e nevojshme pér identifikimin e tyre” apo muatits mutandis
(megenése KAS éshté quasi gjykaté pér shgyrtimin administrativ té kérkesave ankimore né
fushén e zgjedhjeve) me nenin 14 t€ K.Pr.Civile qé parashikon se “Gjykata ka pér detyré gé té
zhvillojé njé proces té rregullt ligjor, népérmjet garantimit té zhvillimit té njé hetimi té ploté dhe

té gjithanshém, né pérputhje me ligjin”.

3. Pér ne anétarét né pakicé, shqyrtimi administrativ duhet té kryhet duke marré parasysh kriteret e
méposhtme pér njé hetim té ploté:

- Tregohet shkak i arsyeshém pér kryerjen e shkeljeve gé kané ndikuar (ose mund té kené)
procesin zgjedhor né térési ku pérfshihet dhe periudha pérpara datés sé zgjedhjeve dhe/ose
rezultatet;

- Ekzistojné arsye mé bazé pér té treguar fakte gé mund té verifikohen ose vértetohen pérmes
pérpjekjeve té métejshme hetimore, vecanérisht mbledhjes sé provave;

- Njé kérkesé ankimore duket se paraget njé pretendim prima facie té bazuar;

- Rrethanat faktike dhe mjedisi aktual justifikojné veprime té métejshme; dhe

- Veprimet e métejshme hetimore administrative i shkojné pérshtat interesit publik.

4. Nisur nga elementet e sipércituar gé jané té njé réndésie té vecanté pér njé hetim té gjithanshém
té kérkesés ankimore, aqg mé tepér kur pavlefshméria e zgjedhjeve kérkohet duke u bazuar né
pretendime gé hedhin dyshime pér shit-blerjen e votave né disa forma té ndryshme, pérdorimin
e burimeve publike apo kegpérdorimin e situatés pandemike pér t’i mohuar té drejtén e votés njé
pjese té konsiderueshme té zgjedhésve gé jetojné dhe punojné né shtete si Gregia dhe Magedonia
e Veriut, do duhej té béhej njé analizé mé e ploté e té gjithé elementeve gé mund té kené ndikuar
né formésimin e vullnetit t& zgjedhésve apo pengimin e tyre pér té votuar (sidomos né rastin e

detyrimit pér karantinim).

5. Né lidhje me shit-blerjen e votés dhe pérdorimin e burimeve publike, KAS nuk duhet té tregonte
njé indiferencé té tillé sa t¢ mos konsideronte shtrirjen e hetimit administrativ né asnjé prej
provave té kérkuara nga subjekti ankimues PD — AN né bazé té nenit 137 té K.Zgjedhor. Pér ne
anétarét e pakicés, té gjitha ato prova gé u kérkuan nga PD — AN né mbéshtetje té pretendimeve
pér shit-blerjen e votés duhet té administroheshin me kérkesé té KAS. Njé hetim administrativ i
KAS pér njé fenomen problematik dhe historik né Shqipéri si shit-blerja e votés (i pavarur nga
ai penal) vetém do t’1 shérbente pozitivisht njé standardi t€ ri pér luftén ndaj kétij fenomeni.
Madje njé hetim administrativ i thelluar (pér shkak té specifikés dhe njohurive té thelluara gé ka
KAS né ¢éshtjet zgjedhore) pérvecse do t’i shérbente kétij standardi té ri né zbatimin e drejtésisé
zgjedhore, por do mund té ndihmonte organet proceduese edhe né njé hetim penal mé té thelluar
dhe specializuar. Si pérfundim, hetimi i thelluar administrativ nga KAS, duke pérdorur té gjithé
mekanizmat proceduralé pér administrimin e provave, vetém do té ndihmonte né bérjen e
transparencés té njé procesi zgjedhor pér té cilin éshté kérkuar pavlefshméri né 10 zona

zgjedhore nga 12 gjithsej. Njé hetim 1 gjithanshém, nuk do t’i shérbente drejtésisé zgjedhore

vetém ligjérisht, por dhe politikisht pasi né rastin gé nuk do té provoheshin pretendimet e
subjekteve ankimuese, atéheré ato do té viheshin para pérgjegjésisé publike pér njohjen e
rezultatit zgjedhor. Pérkundrazi, moslejimi i njé hetimi té gjithanshém me shumicé votash, 1€
hapésiré pér dyshime né respektimin e legjislacionit zgjedhor né vecanti dhe té legjislacionit né

pérgjithési.

6. E njéjta qasje si ajo qé kemi argumentuar pér shit-blerjen e votés, duhet té ndigej nga KAS dhe
pér pérdorimin e burimeve publike dhe njé hetim i thelluar pér kété fenomen né kéto zgjedhje
do té vlerésohej dy heré né drejtim té pérmirésimit té standardit. Sé pari pér shkak se kéto ishin
zgjedhjet e para ku njé forcé politike (Partia Socialiste e Shqipérisé) pérfagésohet njékohésisht
né té gjithé institucionet gendrore dhe ato vendore dhe sé dyti pér shkak se Ky institut (ai i
mospérdorimit t& burimeve publike) ishte njé nga pikat e marréveshjes né Késhillin Politik gé
solli si pasojé edhe ndryshimin e K.Zgjedhor me konsensus. Déshtimi i KAS pér njé hetim té
gjithanshém té kétij fenomeni té pérhapur né zgjedhje né Shqipéri, pér mendimin toné, solli
pamundésiné pér hetimin e kétij fenomeni edhe né kéto zgjedhje pavarésisht vullnetit politik pér
ta parashikuar si njé parim té réndésishém pér garantimin e barazisé sé arméve né fushaté

zgjedhore.

7. Po ashtu, shumica e KAS, déshtoi té administronte prova né lidhje me ndikimin gé solli né
zgjedhje urdhri pér karantinimin e té gjithé shtetasve shqiptaré gé udhétonin nga vende si Gregia
dhe Magedonia e Veriut edhe pse éshté fakt i njohur botérisht gé né cdo rast zgjedhjesh, njé
numér i konsiderueshém zgjedhésish udhétojné né drejtim té Shqipérisé me géllim pér té ushtruar
té drejtén e votés. Ményra se si ka filluar aplikimi i kétij urdhri né pikat e kalimit kufitar (ende
pa u publikuar né Fletoren Zyrtare, pra pa hyré né fuqi) dhe limitimi i kohézgjatjes sé fuqisé sé
tij ligjore né pak dité pas dités sé zgjedhjeve, krijon dyshimin e arsyeshém se géllimi kryesor i
urdhrit né fjalé ishte né fakt kufizimi i té drejtés sé votimit té njé pjese té caktuar té zgjedhésve,
cka sipas ankuesve ka ndikuar drejtpérdrejt né rezultatin pérfundimtar. Né kéto zgjedhje,
moslejimi indirekt i tyre pér té votuar, mund té konsiderohet si rast flagrant i shkeljes sé njé té
drejte kushtetuese dhe njé té drejte té parashikuar né K.Zgjedhor. Po népérmjet Késhillit Politik,
pér kéto zgjedhje, pér heré do paré do té béhej e mundur gé té gjithé shtetasit shqiptaré gé jetojné
apo punojné né vende té tjera, t& mund té ushtronin té drejtén e votés né vendet ku ata jané
rezidenté, por pér disa arsye nuk u arrit gé té zbatohej kjo e drejté e sanksionuar né K.Zgjedhor.
Megjithaté, pavarésisht déshtimit té njé séré strukturave pér zbatimin e késaj té drejté, né kéto
zgjedhje, cénimi i té drejtés pér té votuar, mori njé pérmasé tjetér edhe mé té madhe, duke i

mohuar té drejtén pér té votuar edhe té gjithé atyre zgjedhésve gé me vullnetin e tyre ishin té

gatshém pér té udhétuar né drejtim té Shqipérisé pér té ushtruar té drejtén e votés né gendrat e
votimit ku ata jané pjesé e listés sé zgjedhésve. Pér né anétarét e pakicés, moskryerja e hetimit
té duhur nga KAS, né lidhje me ndikimin gé solli ky mohim de facto i té drejtés pér té votuar, e

bén vendimmarrjen té padrejté.

8. Ideja e drejtésisé zgjedhore duhet té respektohet gjaté gjithé kohés kur pércaktohet se cila palé
ka barrén pér té provuar njé fakt ose pretendim specifik dhe si paragiten provat gjaté shqyrtimit
administrativ. Pér shkak té natyrés komplekse dhe politike té ¢éshtjeve té lidhura me proceset
zgjedhore, procesi me té cilin barra e provés u ndahet paléve duhet té pércaktohet garté
paraprakisht kur paragiten céshtjet dhe shpérndarja e barrés midis paléve duhet té jeté e drejté,
pa ngarkuar njérén palé té mbajé té gjithé peshén e provés kur njé céshtje paragitet pér shqyrtim

administrativ.

9. Si rregull kérkesat pér pavlefshméri duhet té shogérohen me provén qé vérteton se shkelja e
pretenduar éshté “shkelje gé cenon réndé procesin zgjedhor” dhe ¢éshtja e provueshmérisé sé
kétyre shkeljeve ligjore té pretenduara nga ankimuesit éshté e njé réndésie themelore, né ményré
gé KAS té dalé me njé vendim té drejté lidhur me objektin e ankimit. Por, pérpara se té arrihet
né konkluzionin qé shkeljet e evidentuara nuk formojné “shkelje gé cenon réndé procesin
zgjedhor”, apo gé kéto shkelje nuk mund t€ provohet se kané ndodhur ose qé kané pasur ndikim
mbi zgjedhésit pér tjetérsimin e votés, fillimisht duhet té¢ ndalemi né analizén e faktit nése
ankimuesit kishin mundési objektive, né kushtet aktuale, gé té siguronin provat né ményrén e
duhur. Edhe kjo analizé gjithashtu nuk mund té béhet pa vlerésuar sé pari gravitetin e

fenomeneve té pretenduara nga ankuesi.

Ankimuesit né kérkesat ankimore té tyre, vegcmas ose sé bashku, kané evidentuar katér drejtime
kryesore apo mekanizma té pérdoruara pér deformimin e vullnetit té zgjedhésve. Konkretisht:

a. Blerja e votés dhe pérdorimi i personave me precedenté kriminalé;

b. Blerja e votés népérmjet pérdorimit né ményré té paligjshme té burimeve shtetérore;

¢. Intimidimi i votuesve népérmjet pérdorimit té paligjshém té té dhénave personale;

d. Mohimi i té drejtés pér té votuar i emigrantéve dhe té sémuréve me Covid-19.

Pér té ilustruar dhe provuar té gjitha pretendimet e cituara mé sipér, ankimuesit kané paraqgitur disa
prova, ndérkohé gé gjithashtu né pérputhje me nenet 136, 137 dhe 138 té Kodit Zgjedhor kané

paraqitur kérkesé pér marrjen nga KAS té 19 (néntémbédhjeté) informacioneve dhe provave shtesé.

10. Ankuesit kané depozituar né KAS dokumentacionin té cilin ata e kané pasur t¢ mundshém pér

ta aksesuar apo siguruar brenda afatit 5 ditor pér depozitimin e kérkesave ankimore. Jané

depozituar ndér té tjera edhe artikuj gazetash qé& pasqyrojné veprime apo veprimtari (té
pretenduara si té kundérligjshme) té ditura botérisht né momente té caktuara si edhe rastet e
konstatuara nga veté subjektet zgjedhore té tentativave té blerjes sé votés apo té ndikimit té
paligjshém tek votuesit. Duhet pasur né konsideraté fakti se provimi me dokumentacion zyrtar i
ngjarjeve té tilla nga ana e ankimuesve, éshté njé proces pothuajse i pamundur pér sa kohé
subjektet politike nuk jané€ “ente shtetérore” t€ veshura me autoritet shtetéror qé t€ mund té
dokumentojné (népérmjet mbajtjes sé procesverbaleve té konstatimit etj.) apo té prodhojné akte,
gé té mund té shérbejné né njé moment té dyté si prové shkresore té kryerjes sé njé veprimi té
kundérligjshém. Pikérisht kjo éshté arsyeja se ankimuesit PD-AN dhe Boiken Abazi né kété rast

jané né pamundési objektive té sigurimit té provés né ményrén e kérkuar.

Eshté fakt qé dokumentet e administruara nga subjektet ankimues PD — AN dhe Boiken Abazi,
provojné té paktén se para dhe gjaté procesit zgjedhor ka pasur ndérhyrje te diskutueshme nga
piképamja e ligjshmérisé sé tyre, t€ materializuara népérmjet aktivizimit te personave te
papérshtatshém, pérdorimit t& burimeve publike né ményré te papérshtatshme né favor té ndonjé
subjekti politik apo tjetérsimit té votés né procesin e numérimit né GNV. Ka pasur ndérhyrje té
diskutueshme té drejtuesve té larté t€ administratés shtetérore té cilét népérmjet ushtrimit té
pushtetit té tyre publik qofté duke intimiduar votues té caktuar, qofté duke favorizuar votues té
caktuar népérmjet shpenzimit té fondeve publike, kané influencuar né ményré jo té ligjshme né
kategori té ndryshme zgjedhésish. Faktet e cituara né ankim jané fakte qé tashmé jané botérisht
té diskutuara nga opinioni publik, por kjo nuk éshté krejtésisht e mjaftueshme. Ajo gé vlen té
saktésohet né kété proceduré shqyrtimi administrativ, éshté graviteti i influencimit, gofté edhe
vetém népérmjet pérdorimit t€ burimeve shtetérore, né zgjedhjet e datés 25 Prill 2021 si dhe
impakti qé kéto ndérhyrje kané pasur né devijimin e vullnetit t& zgjedhésve né procesin e
votimeve. Pikérisht kjo géndron né themel té kérkesés sé ankimuesit PD-AN drejtuar KAS pér
té marré dhe hetuar informacionet apo provat shtesé. Kjo pér té vlerésuar realisht nése ndérhyrja
e papérshtatshme e administratés (dhe jo vetém) né zgjedhje ka ndikuar né até masé sa té keté
parregullsi t& vogla apo parregullsi dhe shkelje té rénda té ligjit, té tilla qé té b&jné té pavlefshém
procesin e zgjedhjeve pér disa nga gendrat e votimit pjesé e kétij garku né kuptim té nenit 160

té Kodit Zgjedhor dhe mé pas té béjné té nevojshme pérséritjen e tyre.

Nenet 124 — 144 té Kodit Zgjedhor pércaktojné procedurén gé ndjek Komisioni i Ankimimeve
dhe Sanksioneve pér shqyrtimin e njé ankimi administrativ. Neni 136, pika 1, gérma “c”
parashikon se palét kané té drejté té kérkojné marrjen e provave pér té vértetuar faktet, né rast se

nuk ka gené e mundur gé kéto prova té siguroheshin paraprakisht prej tyre. Ndérsa, pika 3

pércakton se kérkesa pér marrjen e provave, sipas shkronjés “c” té pikés 1 t& kétij neni, kur
mbéshtetet nga dy anétaré té KQZ-sé dhe kur kéto prova administrohen vetém nga KQZ-ja,
pranohet menjéheré pa iu nénshtruar debatit ose votimit né KQZ. KQZ-ja éshté e detyruar té
procedojé menjéheré me marrjen dhe shqyrtimin e provave té kérkuara. Pavarésisht se neni 137
I Kodit Zgjedhor pércakton detyrimin gé kané organet e tjera té administratés publike pér té véné
né dispozicion informacione, dokumente dhe ¢do prové tjetér qé kérkohet ose ¢mohet e
nevojshme pér hetimin administrativ, né kété proces u provua se asnjé nga kérkesave pér
informacion té dérguara qé né datén 18.5.2021 nga veté subjekti ankimues PD né drejtim té

institucioneve té ndryshme shtetérore, nuk ka marré asnjé pérgjigje.

Pikérisht fakti se argumentet pér shpalljen e pavlefshme té zgjedhjeve duhet té jené konkrete dhe
té provueshme, éshté arsyeja gé ankimuesit kérkuan ndérhyrjen e KAS né marrjen e
informacioneve dhe administrimin e provave shtesé nga institucionet shtetérore té caktuara. Pér
sa kohé kéto kérkesa refuzohen, né mendimin e anétaréve té pakicés, KAS éshté né pamundési
objektive pér té béré pércaktimin e kritereve, koncepteve bazé si dhe parimeve mbi té cilat duhet
té mbéshtetet ai veté pér té konkluduar nése shkeljet e pretenduara nga ankuesi cenojné réndé
procesin zgjedhor né ményré té tillé qé ta béjné té pavleré rezultatin. Pér ne anétarét e pakiceés,
hetimi i pjesshém i KAS duke refuzuar njé séré kérkesash né zbatim té nenit 137 té Kodit
Zgjedhor ka sjellé si pasojé njé vendimmarrje qé nuk pasqyron produktin e njé hetimi té ploté
dhe té gjithanshém té asaj se cka dy subjekte ankimuese pretenduan gjaté shqyrtimit

administrativ.

Duke konkluduar se “Shkelje qé cenojné réndé procesin zgjedhor jané vetém shkeljet gé ose i
pengojné/largojné zgjedhésit né masé nga votimi, ose gé i detyrojné ata té votojné né masé
kundér vullnetit té tyre, ose gé tjetérsojné né masé votén e hedhur”, shumica e anétaréve té KAS
anashkalon krejtésisht né ményré té pajustifikuar térésiné e elementéve/fenomeneve (té cilat
ankuesit i konsiderojné si shkelje flagranté té ligjit) té cilat mund té kené ose kané ndikuar
drejtpérdrejt né pengimin/largimin e zgjedhésve apo edhe né deformimin e vullnetit té tyre para
apo gjaté procesit, duke i detyruar ata té votojné né njé ményré té caktuar apo gofté dhe gjaté
numérimit té votave. Né kété kontekst, anétarét e shumicés kur marrin né analizé Vendimin e
Késhillit t€ Ministrave nr. 1076, daté 24.12.2020 “Pér disa ndryshime dhe shtesa né vendimin
nr. 555, daté 11.8.2011, té Késhillit t€ Ministrave, “Pér miratimin e strukturés dhe té niveleve té
pagave té punonjésve me arsim té larté dhe té punonjésve té infermieristikés né sistemin e
ministrisé sé shéndetésisé dhe njésiné mjekésore ushtarake prané spitalit universitar té traumés,

si dhe pér trajtimin e personelit mjekésor né strukturat e forcave t€ armatosura”, t€ ndryshuar”,

arrijné n€ konkluzionin se “kjo VKM ka dalé brenda periudhés sé ndalimit dhe sjell rritje pagash
pér kategori té caktuara punonjésish publiké, por nuk éshté kryer asnjé hetim institucional pér

té verifikuar faktin nése kéto fonde jané parashikuar né periudhén e ndalimit, apo para saj.”.

Ndérkohé né opinionin e anétaréve né pakicé, nuk éshté i réndésishém momenti se kur Iévrohen
fondet e parashikuara né VKM. Né kuptim té pretendimeve té ngritura né ankim, i réndésishém
éshté fakti gé nisma pér rritjen e pagave té njé kategorie té caktuar qytetarésh (té cilét jané
njékohésisht zgjedhés) u ndérmor gjaté periudhés gé njé gjé e tillé ishte e ndaluar dhe mbi té

gjitha perceptimi né opinionin publik se pagat u rritén e ka dhéné tashmé efektin e vet elektoral.

Ne jemi t€ mendimit se nuk &shté nj€ apo disa kundérvajtje administrative n€ vetvete ato se ¢ka pasjellin
pavlefshméring e nj€ apo disa gendrave t€ votimit kur shkeljet jané t€ tilla g€ mund t€ konsiderohen si
t€ pergjithshme dhe qé€ prekin nj€ zon€ zgjedhore né térési. Pér ne nuk éshté e réndésishme qé t&€ hetohet
kundérvajtja administrative né vetvete, por pasoja q€ njé shkelje e tillé e K.Zgjedhor mund t€ sjellé né
formimin apo deformimin e vullnetit t€ zgjedhésve. Kundérvajtja administrative ka vleré pér dénimin
administrativisht t€ subjektit pérgjegjés, por ajo né asnjé€ rast nuk do t& sillte si pasojé pérmirésimin e
kétij procesi zgjedhor objekt shqyrtimi administrativ pasi né ¢do rast pasoja tashmé ka ardhur dhe pér
géllim t€ shqyrtimit t€ kérkesave ankimore objekt 1 kétij shqyrtimi administrativ, pér ne do duhet té

hetohej pikérisht pasoja qé kéto shkelje kané sjellé né procesin zgjedhor dhe jo nése éshté dénuar apo

Jjo administrativisht personi pérgjegjés.

E gjithé analiza gé bén shumica e anétaréve t¢ KAS né lidhje me nenin 160 té K.Zgjedhor,
dispozité kjo qé parashikon dhe rastet e pavlefshmérisé sé zgjedhjeve né njé apo mé shumeé
gendra votimi, éshté njé analizé krejtésisht e pércipté qé nuk futet né themel té dispozités dhe ta
interpretojé até né kuptimin géllimor té saj. Eshté e thjeshté qé pér ¢do shkelje t& Kodit Zgjedhor
té arrish né konkluzionin se po ky kod parashikon edhe sanksionet pér shkeljen pérkatése, por
ama kérkon njé hetim té gjithanshém mbi prova dhe njé interpretim géllimor té Kodit Zgjedhor
dhe té ligjit né pérgjithési (pasi neni 160 nuk kufizohet vetém né shkelje té K.Zgjedhor) pér té
arritur né pérfundimin nése kemi té bé&mé me shkelje té tilla gé pasjellin pavlefshméri té
zgjedhjeve né njé apo mé shumé gendra votimi. Procesi zgjedhor kurrsesi nuk mund té kufizohet
vetém né ditén e zgjedhjeve dhe né administrimin zgjedhor post dités sé zgjedhjeve pasi nuk
mund té keté zgjedhje pa formésim té vullnetit té zgjedhésve dhe nése ky formésim vullneti é&shté
i vesuar népérmjet shkeljeve ligjore té gjithanshme (si ato qé u pretenduan nga té dy subjektet
ankimues né kété shqyrtim administrativ) atéheré si mund té shmanget nga analiza njé proces
kaq i1 gjaté dhe kag kompleks sa periudha 4 muaj para dités sé zgjedhjeve deri né ditén e

zgjedhjeve?! Ka gené pikérisht vullneti i té gjitha partive politike né vend gé e ka konsideruar

shumé té réndésishme kété pjesé té periudhés zgjedhore e pér rrjedhojé nése kjo periudhé nuk
analizohet pér té béré transparencé té procesit e pér té garantuar publikun se veprimet dhe
mosveprimet e partive politike (sidomos té atyre gé kané akses né administratén publike dhe
asetet publike) kané gené né pérputhje me legjislacionin né fugi, atéheré nuk mund té keté

drejtési zgjedhore.

Shumica né arsyetimin e saj, i referohet edhe nenit 161 té K.Zgjedhor duke argumentuar se “Edhe
né kété rast, kérkesat pér pavlefshméri duhet té shogérohen patjetér me argumentimin juridik
pse shkelja e pretenduar éshté “shkelje gé mund té keté ndikuar né ndarjen e mandateve”, si dhe
me provén pér pérmasén e ndikimit dhe lidhjen shkakésore. Kriteri ligjor pér matjen e ndikimit
pércaktohet nga neni 161 i Kodit dhe éshté gjithmoné numerik. Sipas pikés 2 té kétij neni “ndikim
né ndarjen e mandateve pér zgjedhjet né Kuvend (do té kemi) kur numri i zgjedhése, gé kané
votuar apo mund té kishin votuar né gendrén apo gendrat e votimit té shpallura té pavlefshme,
éshté i barabarté ose mé i madh se numri i zgjedhésve té nevojshém pér caktimin e njé mandati
né zonén zgjedhore pérkatése, mbi bazén e pérllogaritjes...” sipas formulés d’Hond té nenit
1627, por pér mendimin toné €shté alogjike t&€ pérdorésh kété€ argument pér rrézimin e njé apo
mé shumé kérkesave ankimore, kur po kjo shumicé ka refuzuar marrjen e provave gé do té bénin
té mundur arritjen né njé pérfundim né lidhje me pérmasén e ndikimit gé kané sjellé shkeljet

ligjore té pretenduara nga subjektet ankimuese.

Po ashtu, po né lidhje me pavlefshméring, shumica e anétaréve té KAS, né ményré Kkrejt
sporadike dhe pa njé analizé té thelluar (nisur dhe nga réndésia gé ka ky institut i té drejtés
zgjedhore) ka arritur né pérfundimin se “Procesi mund té atakohet pér pavlefshméri kur provohet
se integriteti ka réné (rasti i kutive té parregullta), ose ka réné né masén gé ka prishur rezultatin
(nenin 136, pika 1, shkronja “a”)”. Njé pérfundim i till€, p€rvecse e kufizon sé tepé€rmi kuptimin
e nenit 160 t€¢ Kodit Zgjedhor, por i shndérron zgjedhjet né “votime”, duke e konsideruar njé
proces themelor pér demokraciné e njé vendi né njé proces mekanik ku rregullat e garés kané
réndési sa pér formalitet. Pér ne anétaret e pakicés, njé pérfundim i tillé nuk i shkon aspak
pérshtat konceptit dhe pérkufizimit gé duhet té kené zgjedhjet né njé vend demokratik dhe gé ka

pérgafuar pluralizmin politik prej 30 vitesh tashmé.

Shumica e anétaréve t& KAS, né pérpjekjen e tyre pér t’i dhéné kuptimin e duhur institutit t&
pavlefshmérisé sé zgjedhjeve, i jané referuar vendimit nr. 45, daté 12.11.2013 té Kolegjit
Zgjedhor, vendim ky qé pér ne anétarét e pakicés, né njé ményré krejt té sforcuar, pérdor njé

analogji té gabuar pér té interpretuar nenin 160 té Kodit Zgjedhor. Megjithaté, edhe duke ju

referuar kétij vendimi té Kolegjit Zgjedhor i cili ndér té tjera arsyeton se “Kolegji Zgjedhor, pasi
shqyrtoi pretendimin e palés paditése pér pérséritjen e zgjedhjeve té pjesshme pér Kryetarin e
Bashkisé Korcé, por edhe duke e vlerésuar kété pretendim né raport me pretendimet e palés sé
interesuar, si dhe né raport me proporcionalitetin e masés sé ndérhyrjes, arrin né pérfundimin
se né rastin konkret kané ndodhur shkelje té ligjit gé kané cenuar procesin zgjedhor, por nuk
provohet gé kéto shkelje té jené né njé mase té tillé sa té mund té kené ndikuar né ndarjen e
mandatit té kryetarit té Bashkisé Korcé, cka nga ana tjetér té cojé né pavlefshmériné e
zgjedhjeve te pjesshme pér kryetar Bashkie né zonén zgjedhore Bashkia Korgé dhe urdhérimin
e pérséritjes sé zgjedhjeve ne kété zone zgjedhore” apo “Terminologjia “réndé” dhe ndikimi “né
njé masé té tillé”, i pérdorur né nenin 160, pika 1, shkronja “a” té Kodit Zgjedhor, imponon
kryerjen nga gjykata té njé vlerésimi té arsyeshém, objektiv dhe té€ paanshém, mbi natyrén e
shkeljes sé ligjit. Kolegji Zgjedhor vleréson se kuptimi i sakté dhe i drejté i terminologjisé sé
pérdorur né kété dispozité ligjore, duhet té analizohet dhe vlerésohet né térési nga disa faktoré,
gé kané té béjné me réndésiné e shkeljes sé ligjit, pasojat e ardhura apo gé mund té vinin nga
kjo shkelje, kohévazhdimin e kétyre pasojave dhe té véshtirésive pér riparimin e tyre, si dhe
veté géndrimin subjektiv, g¢ mban personi konkret ndaj shkeljes sé kryer dhe pasojés sé
ardhur” mund t€ arrijmé né pérfundimin se hetimi i pércipté i zhvilluar nga KAS, duke rrézuar
njé séré kérkesash pér prova, e ka béré té pamundur analizimin e shkeljeve ligjore té pretenduara
nga subjektet ankimuese, masén e kétyre shkeljeve si dhe ndikimin gé kané pasur né formésimin

e vullnetit té zgjedhésve apo dhe ndryshimin e kétij vullneti né procesin e numérimit té votave.

Né té njéjtén ményré anétarét e shumicés, ndérkohé gé analizojné pretendimin e ankimuesve pér
pérdorimin né ményré té kundérligjshme té té dhénave personale té zgjedhésve, konkludojné se:
“Kéto té dhéna jané dukshém produkt i punés sé “patronazhistéve”, mbéshtetur né
“eksplorimin” e tregut politik nga strukturat partiake. Kjo metodé eksplorimi politik bén pjesé
né taktikat tradicionale té partive politike, ndonése metodat ndryshojné nga njéra parti né
tjetrén. Pjesa tjetér e té dhénave jané té dhéna personale, gé jané siguruar né ményré té pagarteé,
pérvec listés me emra zgjedhésish e cila éshté publike dhe u ofrohet partive politike né zbatim té
dispozitave té Kodit Zgjedhor (pika 2 e nenit 60). .... Provat e paragitura né kété kontekst
provojné sensibilitetin ndaj ngjarjes, por jo ndikimin e saj tek votuesit. Subjekti ankues nuk solli
prova se publikimi mund té kishte intimiduar zgjedhésit dhe t’i kishte mbajtur ata larg nga
procesi i votimit”.

Pér ne anétarét né pakicé, vlerésimi i pércipté i kétij fenomeni, nuk shpjegon se si éshté e mundur
ekzistenca né kéto lista e elementéve té té dhénave personale (nr. ID dhe nr. telefoni), té cilat
ruhen dhe administrohen ekskluzivisht nga institucione té caktuara shtetérore apo ndérthurja e

kétyre té dhénave personale me té dhéna si vendi i punés, etj. shogéruar dhe me komente té
natyrave penale se si mundej g€ njé votues i “pabindur” t&€ shndérrohej né njé votues t€ “bindur”
Né té njéjtén ményré, pér mendimin toné, nuk mund té shpjegohet as efekti gé mund té keté
dhéné dalja e publike e Kryeministrit né njé takim elektoral pak dité para dités sé zgjedhjeve
duke iu drejtuar pjesémarrésve por edhe publikut gé e ndigte népérmjet masmedias me mesazhe
falénderimi té pérséritura pér patronazhistét.

Té gjitha kéto elementé té marré sé bashku krijojné dukshém njé frymé pasigurie tek qytetarét
lidhur me garantimin e fshehtésisé sé mendimit té tyre politik, klimé e cila shkon térésisht né
favor té partisé né pushtet.

Né pérfundimet paraprake té Misionit Ndérkombétar t& Vézhgimit té Zgjedhjeve t¢é OSBE-
ODIHR gjenden pérfundime té tilla si mé poshté vijon:

“Partia geverisése mori avantazhe té konsiderueshme nga té genit né pushtet, duke pérfshiré
pérmes kontrollit t€¢ administratés lokale dhe nga shpérdorimi i burimeve té administratés
publike. Kjo u amplifikua pérmes mbulimit pozitiv té institucioneve shtetérore né media”’;
“Praktikat gjerésisht té pérhapura té shitblerjes sé votave vazhduan té pérbénin problem.
Rrjedhja e té dhénave personale sensitive, duke pérfshiré edhe preferencat politike té zgjedhésve
pérbén shqetésim serioz dhe i bén zgjedhésit vulnerabil ”’;

“Pavarésisht njé kuadri ligjor solid qé ndalon shpérdorimin e burimeve administrative dhe
minimizon avantazhin e partisé né pushtet, ministrat vazhduan té bénin fushaté gjaté
angazhimeve zyrtare. Publiciteti qé erdhi si rrjedhojé e késaj i dha partisé geverisése njé
avantazh té konsiderueshém. Ofrimi i stimujve dhe presioni i pretenduar ndaj népunésve civilé
pérbéné shqetésim”;

“Kodi Zgjedhor kérkon gé angazhimet zyrtare brenda katér muajsh para dités sé zgjedhjeve té
raportohen té paktén pesé dité para né KQZ. Ministrat vazhduan me angazhimet e tyre zyrtare
gjaté gjithé fushatés. Ata u shfagén rregullisht né “vizita inspektimesh’ té objekteve kyce, si né
gendrat e vaksinimit, me maska né fytyré ose me bluza gé lexonin “Nr. 12" (numri i PS-Sé né
fletén e votimit), gjé gé ¢oi né publicitet té& konsiderueshém dhe qé pérbéri aktivitet pér géllime
fushate. Edhe Kryeministri inauguroi disa projekte madhore infrastrukturore gjaté fushatés
zgjedhore. Kéto lloj aktivitetesh i dhané njé avantazh té konsiderueshém PS-sg, gjé gé ishte
pérforcuar tashmé edhe mé shumé nga dominimi i PS-sé né administratén lokale. Pérvec késaj,
punésimi né sektorin publik u rrit ndjeshém né periudhén parazgjedhore, saktésisht né kohén
para moratoriumit ndaj autorizimit té punésimeve té reja né administratén publike.
Gjaté fushatés, pérmes njé rrjedhjeje informacioni, né domeinin publik doli njé databazé me

informacione personale dhe detaje kontakti pér aférsisht 900,000 qytetaré shqiptaré, gé

pérmbante edhe preferencat e tyre potenciale té votimit. Partité opozitare, Presidenti dhe shumé
té tjeré né media béné thirrje pér hetim nga SPAK-u té kétij shpérdorimi té pretenduar té té
dhénave personale té qytetaréve. Disa bashkébisedues t&¢ MNVZ-sé nga partité kryesore politike
besonin se njé incident i tillé mund té konsiderohej nga elektorati si shpérdorim i té dhénave

personale pér interesa té partive”.

Jané té gjitha kéto gjetje gé duhet té merreshin parasysh nga KAS dhe té hetoheshin né ményré té
thelluar pasi kjo do té ishte e vetmja ményré pér té arritur né njé vendimmarrje té drejté, né lidhje

me pretendimet e paléve ankimuese.

. Lidhur me numrin e larté té fletéve té votimit té pavlefshme, anétarét e shumicés argumentojné

se “Subjekti ankues nuk paragiti asnjé fakt gé té provonte lidhjen shkakésore midis vendimit té
Kolegjit Zgjedhor pér pérmbajtjen e fletés sé votimit dhe numrit té larté té fletéve té pavlefshme.
..... ka njé grup shkagesh, té cilat duhet t& mbahen né konsideraté gjaté analizés faktike rreth
késaj céshtjeje si p.sh. fakti se né kéto zgjedhje u votua me dy vota dhe probabiliteti i gabimit
dyfishohej, fakti se fushata edukuese nuk pati efektin e déshiruar ose nuk e davariti dot
konfuzionin, fakti se kandidatét nuk harmonizuan dot ményrén e re té votimit me taktikat
elektorale, apo fakti se pavlefshméria mund té ishte ményré votimi me dashje nuk mund té
eliminohen vetém pér shkak se nuk pérputhen me linjén e arsyetimit té ankuesit.”.

Né opinionin e anétaréve té pakicés, numri i madh i fletéve té votimit té pavlefshme déshmon se
hartimi i fletés sé votimit me vonesé pikérisht pér shkak té ankimimeve gé béri subjekti PS né
KAS dhe mé pas né Kolegjin Zgjedhor kundér vendimit t¢ Komisionerit Shtetéror té Zgjedhjeve
pér miratimin e saj, solli pamundésiné objektive té administratés zgjedhore té konceptonte dhe
té fillonte né njé kohé té arsyeshme njé fushaté informuese pér publikun lidhur me ményrén e
votimit me fletén e re té ndryshuar (me numra) nga ajo e miratuar paraprakisht (me emrat e
kandidatéve).

Né kété linjé arsyetimi, edhe misioni vézhgues i OSBE/ODIHR-it ka identifikuar si shkak té
mundshém té numrit t& madh té fletéve té votimit té pavlefshme, vonesén né nisjen e fushatés

informuese-edukuese.

Potencialisht elementét/fenomenet e mésipérme té pretenduar si parregullsi nga ankimuesit, té
analizuar vegmas si raste té izoluara, mund té mos pérbéjné né dukje shkak ligjor pér té pasjellé
pavlefshmériné e zgjedhjeve né njé zoné té caktuar, por nése e vlerésojmé kété dukuri né
kéndvéshtrim té harmonizimit té té gjithé elementéve té kundérligjshém té koordinuar

paraprakisht, atéheré potencialisht ekziston njé dyshim i arsyeshém qé graviteti i veprimtarisé sé

kundérligjshme té mund té keté ndikuar né njé ményré dhe masé té tillé né vullnetin e zgjedhésve
sa gé té mund té sjellé si pasojé pavlefshmériné e zgjedhjeve.

Pér sa kohé KAS nuk éshté né gjendje té verifikojé apo té konstatojé pérmasén e kétyre
“parregullsive procedurale”, at€heré aférmendsh g€ éshté né pamundési t€ konkludoj€ drejté nése
kéto shkelje formojné ose jo parregullsi ligjore té tilla qé té mund té sjellin pavlefshmériné e

zgjedhjeve.

Pavarésisht efektshmérisé té filtrave apo “masave mbrojté€se” t€ marra pér mbarévajtjen ¢
procesit né ditén e zgjedhjeve té tilla si: procedura e rrepté e kontrollit té identitetit té votuesit,
pérdorimi i bojés matrikulluese, I€nia e gjurmés sé gishtit né pajisjen PEI, kontrolli i t¢ dhénave
té grumbulluara nga pajisjet PEI pér té gjithé vendin dhe sé fundi, mbikéqyrja reciproke e
anétaréve té komisioneve dhe monitorimi i kétyre té fundit nga vézhguesit e subjekteve, ende
mbetet pa pérgjigje pyetja: A jané efikase kéto masa né rastet e ushtrimit t& ndikimit té
kundérligjshém tek votuesit kohé pérpara dités sé zgjedhjeve? Si edhe pyetja: A do té kishte
kuptim kontrolli dhe mbikéqyrja e rrepté e procesit té votimit né rastin kur p.sh. javé apo muaj
pérpara dités sé zgjedhjeve, pér shkak té ndérhyrjeve né kundérshtim me ligjin, votuesit jané
intimiduar ose edhe jané joshur né até masé gé ata té pengohen té votojné né até ményré gé do
té votonin nése nuk do té ekzistonin kéto ndérhyrje?! Apo pyetja tjetér: Sa vleré ka vullneti i
votuesit nése veprimet aktive té njé partie politike, té aktivistéve té saj apo té administratés
publike né nivel gendror apo vendor tjetérsojné vullnetin e votuesve dhe a do t’i plotésonte
elementét e nenit 160 té Kodit Zgjedhor pér pavlefshmériné cenimi i vullnetit té votuesit pérpara

se ai t’i drejtohej gendrés sé votimit?!

Pér sa mé sipér, ne anétarét né pakicé vlerésojmé se pér sa kohé hetimi administrativ qé kufizon
marrjen e provave ku palét bazojné pretendimet e tyre, nuk u jep njé pérgjigje shteruese pyetjeve
té pérmendura mé lart, vendimi i marré me shumicén e votave té anétaréve té KAS pér rrézimin
e kérkesave ankimore nr. 39 té subjektit zgjedhor koalicioni Partia Demokratike e Shqipérisé —
Aleanca pér Ndryshim dhe nr. 51 té subjektit zgjedhor kandidat i mbéshtetur nga zgjedhésit
z. Boiken Abazi éshté njé vendim i pabazuar né prova e né ligj.

Ledio BRAHO - Kryesues

Elvis CEFA - Anétar

